
Á Á hariḥ ō(4)m Á Á
a॒gnimīḻē pu॒rōhi॑taṃ ya॒jñasya॑ dē॒vamṛ॒tvijam Á
hōtāraṃ ratna॒dhāta॑mam Á
hari॑ḥ ōm Á Á 1 Á Á
hariḥ ōm Á
i॒ṣē tvō॒rjētvā॑ vā॒yava॑sthō pā॒yava॑stha
dē॒vō va॑ssavi॒tā prārpa॑yatu॒ śrēṣṭha॑tamāya॒
karma॑ṇa॒ āpyā॑yadhvamaghniyā
dēvabhā॒gamūrja॑svatī॒ḥ paya॑svatīḥ
pra॒jāva॑tīranamī॒vā a॑ya॒kṣmāmāva॑sstē॒na
ī॑śata॒ mā’ghaśaġ॑ sō ru॒drasya॑ hē॒tiḥ pari॑vō
vṛṇaktu dhru॒vā a॒smingōpa॑tau syāta
ba॒hvīryaja॑mānasya pa॒śūnpā॑hi Á

hari॑ḥ ōm Á Á 2 Á Á
hariḥ ōm Á
agna॒ āyā॑hi vī॒tayē॑ gṛṇā॒nō ha॒vyadā॑tayē Á

nihōtā॑ sathsi ba॒ŗ॒hiṣi॑ Á Á
hari॑ḥ ōṃ Á Á 3 Á Á
hariḥ ōṃ Á Á
śaṃ nō॑ dē॒vīra॒bhiṣṭa॑ya॒ āpō॑ bhavantu pī॒tayē Á
śaṃ yōra॒bhisra॑vantu naḥ Á Á 4 Á Á
kṛ॒ṇu॒ṣvapāja॒ḥ prasi॑ti॒ṃ na
pṛ॒thvīṃ yā॒hi rājē॒ vāma॑vā॒ġ॒ ibhē॑na Á

tṛ॒ṣvīmanu॒ prasi॑tiṃ drūṇā॒nōstā॑si॒
vidhya॑ ra॒kṣasa॒stapi॑ṣṭhaiḥ Á

tava॑ bhra॒māsa॑ āśu॒yā pa॑ta॒ntyanu॑spṛśa
dhṛṣa॒tā śōśu॑cānaḥ Á

tapūg॑ṣyagnē ju॒hvā॑ pata॒ṅgānasa॑nditō॒
visṛ॑ja॒ viṣva॑gu॒lkāḥ Á

prati॒spaśō॒ visṛ॑ja॒ tūrṇi॑tamō॒ bhavā॑
pā॒yurvi॒śō a॒syā ada॑bdhaḥ Á

yō nō॑ dū॒rē a॒ghaśaġ॑sō॒ yō antyagnē॒
māki॑ṣṭē॒ vyathi॒rāda॑dhaŗṣīt Á

uda॑gnē tiṣṭha॒ pratyāta॑nuṣva॒nya॑mitrāġ॑
ōṣatāttigmahētē Á

yō nō॒ arā॑tiġ samidhāna ca॒krē nī॒cā

taṃ dha॑kṣyata॒saṃ na śuṣkam Á
ū॒rdhvō bha॑va॒ prati॑ vi॒dhyādhya॒smadā॒
viṣkṛ॑ṇuṣva॒ daivyānyagnē Á

ava॑sthi॒rā ta॑nuhi yātu॒jūnāṃ
jā॒mimajā॑mi॒ṃ pramṛ॑ṇīhi॒ śatrūņ॑ Á

sa tē॑ jānāti suma॒tiṃ ya॑ viṣṭha॒
ya īva॑tē॒ brahma॑ṇē gā॒tumaira॑t Á

viśvānyasmai su॒dinā॑ni
rā॒yō dyu॒mnānya॒ryō vidurō॑ a॒bhidyaut Á

sēda॑gnē astu su॒bhaga॑ssu॒dānu॒ryastvā॒
nityē॑na ha॒viṣā॒ ya u॒kthaiḥ Á

piprī॑ṣati॒ sva āyu॑ṣi durō॒ṇē
viśvēda॑smai su॒dinā॒ sāsa॑di॒ṣṭiḥ Á

arcā॑mi tē suma॒tiṃ ghōṣya॒rvāksantē॑
vā॒vātā॑ jaratāmi॒yaṅgīḥ Á

svaśvāstvā su॒rathā॑ marjayēmā॒smē kṣa॒trāṇi॑
dhārayē॒ranu॒ dyūņ Á

i॒ha tvā॒ bhūryāca॑rē॒dupa॒tmandōṣā॑ -

vastardīdi॒vāġsa॒manu॒ dyūņ Á
krīḍa॑ntastvā su॒mana॑saḥ sapēmā॒bhi dyu॒mnā
ta॑sthi॒vāġ sō॒ janā॑nām Á

yastvā॒ svaśva॑ḥ suhira॒ṇyō a॑gna
upa॒yāti॒ vasu॑matā॒ rathē॑na Á

tasya॑ trā॒tā bha॑vasi॒ tasya॒ sakhā॒
yasta॑ āti॒thyamā॑nu॒ṣagjujō॑ṣat Á

ma॒hō ru॑jāmi ba॒ndhutā॒ vacō॑bhi॒stanmā॑
pi॒turgōta॑mā॒danvi॑yāya Á

tvaṃ nō॑ a॒sya vaca॑saścikiddhi॒
hōta॑ryaviṣṭha sukratō॒ damū॑nāḥ Á

asva॑pnajasta॒raṇa॑yassu॒śēvā॒
ata॑ndrāsō’vṛ॒kā aśra॑miṣṭhāḥ Á

tē pā॒yava॑ssa॒dhriya॑ñcō ni॒ṣadyāgnē॒
tava॑naḥ pāntvamūra Á

yē pā॒yavō॑ māmatē॒yaṃ tē॑ agnē॒ paśya॑ntō
a॒ndhaṃ du॑ri॒tādara॑kṣaņ Á

ra॒rakṣa॒ tānthsu॒kṛtō॑ vi॒śvavē॑dā॒
diphsa॑nta॒ idri॒pavō॒ nāha॑ dēbhuḥ Á

tvayā॑ va॒yaġ sa॑dha॒nya॑stvōtā॒stava॒
praṇītyaśyāma॒ vājāņ॑ Á

u॒bhā śaġsā॑ sūdaya satyatātē’nuṣṭhu॒yā
kṛ॑ṇuhyahrayāṇa Á

a॒yā tē॑ agnē sa॒midhā॑ vidhēma॒ prati॒ stōmaġ॑

śa॒syamā॑naṃ gṛbhāya Á
dahā॒śasō॑ ra॒kṣasa॑ḥ pā॒hya॑smāndru॒hō
ni॒dō mi॑tramahō ava॒dyāt Á

ra॒kṣō॒haṇa॑ṃ vā॒jina॒māji॑gharmi
mi॒traṃ prathi॑ṣṭha॒mupa॑yāmi॒ śarma॑ Á

śiśā॑nō a॒gniḥ kratu॑bhi॒ssami॑ddha॒ssa nō॒
divā॒ sa ri॒ṣaḥ pā॑tu॒ naktam Á

vijyōti॑ṣā bṛha॒tā bhātya॒gnirā॒virviśvā॑ni
kṛṇutē mahi॒tvā Á

prādē॑vīrmā॒yāssa॑hatē du॒rēvā॒ḥ śiśī॑tē॒
śṛṅgē॒ rakṣa॑sē vi॒nikṣē Á

u॒ta svā॒nāsō॑ di॒viṣa॑ntva॒gnēsti॒gmāyu॑dhā॒
rakṣa॑sē॒ hanta॒ vā u॑ Á Á 5 Á Á

indra॑ṃ vō vi॒śvata॒spari॒ havā॑mahē॒ janēbhyaḥ Á
a॒smāka॑mastu॒ kēva॑laḥ Á
indra॒ṃ narō॑ nē॒madhi॑tā havantē॒ yatpāryā॑
yu॒naja॑tē॒ dhiya॒stāḥ Á

śūrō॒ nṛṣā॑tā॒ śava॑saścakā॒na āgōma॑ti vra॒jē
bha॑jā॒ tvaṃ na॑ḥ Á

i॒ndri॒yāṇi॑ śatakratō॒ yā tē॒ janē॑ṣu pa॒ñcasu॑ Á

indra॒ tāni॑ ta॒ āvṛ॑ṇē Á
anu॑ tē dāyi ma॒ha i॑ndri॒yāya॑ sa॒trā tē॒
viśva॒manu॑ vṛtra॒hatyē Á

anu॑ kṣa॒tramanu॒ sahō॑ yaja॒trēndra॑
dē॒vēbhi॒ranu॑ tē nṛ॒ṣahyē Á

āyasminthsa॒ptavā॑sa॒vāstiṣṭha॑nti svā॒ruhō॑ yathā Á
ṛṣi॑ŗ ha dīrgha॒śrutta॑ma॒ indra॑sya gha॒rmō ati॑thiḥ Á
ā॒māsu॑ pa॒kvamaira॑ya॒ āsūryaġ॑ rōhayō di॒vi Á
gha॒rmaṃ na sāma॑ntapatā
suvṛ॒ktibhi॒rjuṣṭa॒ṃ girva॑ṇasē॒ gira॑ḥ Á

indra॒midgā॒thinō॑ bṛ॒hadindra॑ma॒rkēbhi॑ra॒rkiṇa॑ḥ Á
indra॒ṃ vāṇī॑ranūṣata Á
gāya॑nti tvā gāya॒triṇōrca॑ntya॒rkama॒rkiṇa॑ḥ Á
bra॒hmāṇa॑stvā śatakrata॒vudva॒ġ॒ śami॑va yēmirē Á
a॒ġ॒hō॒mucē॒ prabha॑rēmā manī॒ṣāmō॑ṣiṣṭha॒dāvnnē॑
suma॒tiṃ gṛ॑ṇā॒nāḥ Á

i॒dami॑ndra॒ prati॑ ha॒vyaṃ gṛ॑bhāya sa॒tyāḥ sa॑ntu॒
yaja॑mānasya॒ kāmāḥ Á

vi॒vēṣa॒ yanmā॑ dhi॒ṣaṇā॑ ja॒jāna॒ stavai॑ pu॒rā
pāryā॒dindra॒mahna॑ḥ Á

aġha॑sō॒ yatra॑ pī॒para॒dyathā॑ nō nā॒vēva॒

yānta॑mu॒bhayē॑ havantē Á
prasa॒ṃrāja॑ṃ pratha॒mama॑dhva॒rāṇā॑maġhō॒muca॑ṃ
vṛṣa॒bhaṃ ya॒jñiyā॑nām Á

a॒pāṃ napā॑tamaśvinā॒ haya॑ntama॒sminna॑ra
indri॒yaṃ dha॑tta॒mōja॑ḥ Á

vina॑ indra॒ mṛdhō॑ jahi nī॒cā ya॑ccha pṛtanya॒taḥ Á
a॒dha॒spa॒daṃ tamīṃ kṛdhi॒ yō a॒smāġ a॑bhi॒dāsa॑ti Á
indra॑ kṣa॒trama॒bhi vā॒mamōjō’jā॑yathā
vṛṣabha caŗṣaṇī॒nām Á

apā॑nudō॒ jana॑mamitra॒yanta॑mu॒ruṃ dē॒vēbhyō॑
akṛṇōru lō॒kam Á

mṛ॒gō na bhī॒maḥ ku॑ca॒rō gi॑ri॒ṣṭhāḥ pa॑rā॒vata॒
ā ja॑gāmā॒ para॑syāḥ Á

sṛ॒kaġ sa॒ġ॒śāya॑ pa॒vimin॑dra ti॒gmaṃ viśatrūn
tāḍhi॒ vimṛdhō॑ nudasva Á

viśatrū॒ņ॒ vimṛdhō॑ nuda॒ vivṛ॒trasya॒ hanū॑ruja Á
vima॒nyumi॑ndra bhāmi॒tō॑’mitra॑syābhi॒dāsa॑taḥ Á
trā॒tāra॒mindra॑mavi॒tāra॒mindra॒ġ॒ havē॑havē
su॒hava॒ġ॒ śūra॒mindram Á

hu॒vē nu śa॒kraṃ pu॑ruhū॒tamindragg॑ sva॒stinō॑
ma॒ghavā॑ dhā॒tvindra॑ḥ Á

mā tē॑ a॒syāġ sa॑hasāva॒npari॑ṣṭāva॒ghāya॑
bhūma harivaḥ parā॒dai Á

trāya॑svanō’vṛ॒kēbhi॒rvarū॑thai॒stava॑
pri॒yāsa॑ssū॒riṣu॑ syāma Á

ana॑vastē॒ ratha॒maśvā॑ya takṣa॒ntvaṣṭā॒ vajra॑ṃ
puruhūta dyu॒mantam Á

bra॒hmāṇa॒ indra॑ṃ ma॒haya॑ntō a॒rkairava॑rdhaya॒nnaha॑yē॒
hanta॒ vā u॑ Á

vṛṣṇē॒ yattē॒ vṛṣa॑ṇō a॒rkamarcā॒nindra॒ grāvā॑ṇō॒
adi॑tissa॒jōṣāḥ Á

a॒na॒śvāsō॒ yē pa॒vayō॑’ra॒thā indrē॑ṣitā
a॒bhyava॑rtanta॒ dasyūņ॑ Á Á 6 Á Á

yata॑ indra॒ bhayā॑mahē॒ tatō॑ nō॒ abha॑yaṃ kṛdhi Á
magha॑vañcha॒gdhi tava॒ tanna॑ ū॒tayē॒
vidviṣō॒ vimṛdhō॑ jahi Á

sva॒sti॒dā vi॒śaspati॑rvṛtra॒hā vimṛdhō॑ va॒śī Á
vṛṣēndra॑ḥ pu॒ra ē॑tu naḥ svasti॒dā a॑bhayaṅka॒raḥ Á Á 7 Á Á
ma॒hāġ indrō॒ vajra॑bāhuḥ ṣōḍa॒śī śarma॑ yacchatu Á
sva॒sti nō॑ ma॒ghavā॑ karōtu॒ hantu॑
pā॒pmāna॒ṃ yō’smāndvēṣṭi॑ Á

sa॒jōṣā॑ indra॒ saga॑ṇō ma॒rudbhi॒ssōma॑ṃ
piba vṛtrahañchūra vi॒dvāņ Á

ja॒hi śatrū॒ġ॒rapa॒mṛdhō॑ nuda॒svāthābha॑yaṃ kṛṇuhi
vi॒śvatō॑ naḥ Á Á 8 Á Á

yē dē॒vāḥ pu॑ra॒ssadō॒gninētrā rakṣō॒haṇa॒stēna॑ḥ pāntu॒
tēnō॑’vantu॒ tēbhyō॒ nama॒stēbhyaḥ svāhā॒ yē dē॒vā
da॑kṣiṇa॒sadō॑ ya॒manētrā rakṣō॒haṇa॒stēna॑ḥ pāntu॒
tēnō॑’vantu॒ tēbhyō॒ nama॒stēbhya॒ḥ svāhā॒
yē dē॒vāḥ pa॑ścā॒thsada॑ssavi॒tṛnētrā
rakṣō॒haṇa॒stēna॑ḥ pāntu॒ tēnō॑’vantu॒ tēbhyō॒
nama॒stēbhya॒ḥ svāhā॒ yē dē॒vā u॑ttara॒sadō॒
varu॑ṇanētrā rakṣō॒haṇa॒stēna॑ḥ pāntu॒
tēnō॑’vantu॒ tēbhyō॒ nama॒stēbhya॒ḥ svāhā॒
yē dē॒vā u॑pari॒ṣadō॒ bṛha॒spati॑nētrā
rakṣō॒haṇa॒stēna॑ḥ pāntu॒ tēnō॑’vantu॒ tēbhyō॒
nama॒stēbhya॒ḥ svāhā॒’gnayē॑ rakṣō॒ghnē svāhā॑
ya॒māya॑ rakṣō॒ghnē svāhā॑ savi॒trē ra॑kṣō॒ghnē svāhā॒
varu॑ṇāya rakṣō॒ghnē svāhā॒ bṛha॒spata॑yē॒
duva॑svatē rakṣō॒ghnē svāhā Á Á 9 Á Á

a॒gnirāyu॑ṣmā॒nthsa vana॒spati॑bhi॒rāyu॑ṣmā॒ntēna॒
tvā’’yu॒ṣā’’yu॑ṣmantaṃ karōmi॒ sōma॒ āyu॑ṣmā॒nthsa
ōṣa॑dhībhi॒rāyu॑ṣmā॒ntēna॒ tvā’’yu॒ṣā’’yu॑ṣmantaṃ karōmi
ya॒jña āyu॑ṣmā॒nthsa dakṣi॑ṇābhi॒rāyu॑ṣmā॒ntēna॒
tvā’’yu॒ṣā’’yu॑ṣmantaṃ karōmi॒
brahmāyu॑ṣma॒ttadbrāhma॒ṇairāyu॑ṣma॒ttēna॒
tvā’’yu॒ṣā’’yu॑ṣmantaṃ karōmi dē॒vā
āyu॑ṣmanta॒stē॑’mṛtē॒nāyu॑ṣmanta॒stēna॒
tvā’’yu॒ṣā’’yu॑ṣmantaṃ karōmi Á Á 10 Á Á

yā vā॑mindrāvaruṇā yata॒vyā॑
ta॒nūstayē॒mamaġha॑sō muñcata॒ṃ
yā vā॑mindrāvaruṇā saha॒syā॑
ta॒nūstayē॒mamaġha॑sō muñcata॒ṃ
yā vā॑mindrāvaruṇā rakṣa॒syā॑
ta॒nūstayē॒mamaġha॑sō muñcata॒ṃ
yā vā॑mindrāvaruṇā tēja॒syā॑
ta॒nūstayē॒mamaġha॑sō muñcata॒ṃ
yō vā॑mindrāvaruṇāva॒gnau
srāma॒staṃ vā॑mē॒tēnāva॑ yajē॒
yō vā॑mindrāvaruṇā dvi॒pāthsu॑ pa॒śuṣu॒

srāma॒staṃ vā॑mē॒tēnāva॑ yajē॒
yō vā॑mindrāvaruṇā॒ catu॑ṣpāthsu॒ [pa॒śuṣu॒]
srāma॒staṃ vā॑mē॒tēnāva॑ yajē॒
yō vā॑mindrāvaruṇā gō॒ṣṭhē
srāma॒staṃ vā॑mē॒tēnāva॑ yajē॒
yō vā॑mindrāvaruṇā gṛ॒hēṣu॒
srāma॒staṃ vā॑mē॒tēnāva॑ yajē॒
yō vā॑mindrāvaruṇā॒phsu
srāma॒staṃ vā॑mē॒tēnāva॑ yajē॒
yō vā॑mindrāvaru॒ṇauṣa॑dhīṣu॒
srāma॒staṃ vā॑mē॒tēnāva॑ yajē॒
yō vā॑mindrāvaruṇā॒ vana॒spati॑ṣu॒
srāma॒staṃ vā॑mē॒tēnāva॑ yajē Á Á 11 Á Á

agnē॑ yaśasvi॒ņ॒ yaśa॑sē॒
mama॑rpa॒yēndrā॑vatī॒mapa॑citīmi॒hāva॑ha Á

a॒yaṃ mū॒rdhā pa॑ramē॒ṣṭhī
su॒varcāssamā॒nānā॑mutta॒maślō॑kō astu Á

bha॒draṃ paśya॑nta॒ upa॑sēdu॒ragrē॒ tapō॑
dī॒kṣāmṛṣa॑yassuva॒rvida॑ḥ Á

tata॑ḥ kṣa॒traṃ bala॒mōja॑śca jā॒taṃ tada॒smai

dē॒vā a॒bhi saṃ na॑mantu Á
dhā॒tā vi॑dhā॒tā pa॑ra॒mōta sa॒ṃdṛk
pra॒jāpa॑tiḥ paramē॒ṣṭhī vi॒rājā Á

stōmā॒śchaṃdāġ॑si ni॒vidō॑ ma āhurē॒
tasmai॑ rā॒ṣṭrama॒bhi sanna॑māma Á

a॒bhyāva॑rtadhva॒mupa॒mēta॑ sā॒kama॒yaġ
śā॒stā’dhi॑patirvō astu Á

a॒sya vi॒jñāna॒manu॒ saġra॑bhadhvami॒maṃ
pa॒ścādanu॑ jīvātha॒ sarvē Á Á 12 Á Á

ṛ॒tā॒ṣāḍṛ॒tadhā॑mā॒gnirga॑ndha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasyauṣa॑dhayōphsa॒rasa॒ ūrjō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॑
saġhi॒tō vi॒śvasā॑mā॒ sūryō॑ gandha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॒ marī॑cayō’phsa॒rasa॑ ā॒yuvō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॑
suṣu॒mnassūrya॑raśmiśca॒ndramā॑ gandha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॒ nakṣa॑trāṇyaphsa॒rasō॑ bē॒kura॑yō॒ nāma॒ tā

i॒daṃ brahma॑kṣa॒traṃ pāntu॒ tābhya॒ssvāhā॑
bhu॒jyussu॑pa॒rṇō ya॒jñō ga॑ndha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॒ dakṣi॑ṇā aphsa॒rasa॑sta॒vā nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā
pra॒jāpa॑tirvi॒śvaka॑rmā॒ manō॑ gandha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॑rkhsā॒mānya॑phsa॒rasō॒ vahna॑yō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhē॑ṣi॒rō
vi॒śvavya॑cā॒ vātō॑ gandha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasyāpōphsa॒rasō॑ mu॒dā nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॒
bhuva॑nasya patē॒ yasya॑ ta u॒pari॑ gṛ॒hā i॒ha ca॑ Á

sa nō॑ rā॒svājyā॑niġ rā॒yaspōṣaġ॑ su॒vīryaġ॑
saṃvathsa॒rīṇāg॑sva॒stigg svāhā॑
paramē॒ṣṭhyadhi॑patirmṛ॒tyurga॑ndha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॒ viśva॑maphsa॒rasō॒ bhuvō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॑
sukṣi॒tissubhū॑tirbhadra॒kṛthsuva॑rvānpa॒rjanyō॑

gandha॒rvassa i॒daṃ brahma॑kṣa॒traṃ pā॑tu॒ tasmai॒ svāhā॒
tasya॑ vi॒dyutō’phsa॒rasō॒ rucō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॑
dū॒rēhē॑tiramṛḍa॒yō mṛ॒tyurga॑ndha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasya॑ pra॒jā a॑phsa॒rasō॑ bhī॒ruvō॒ nāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॒
cāru॑ḥ kṛpaṇakā॒śī kāmō॑ gandha॒rvassa
i॒daṃ brahma॑kṣa॒traṃ pā॑tu॒ tasmai॒ svāhā॒
tasyā॒dhayō’phsa॒rasa॑śśō॒caya॑ntī॒rnāma॒ tā
i॒daṃ brahma॑kṣa॒traṃ pāntu॒ tābhya॒ssvāhā॒
sa nō॑ bhuvanasya patē॒ yasya॑ ta u॒pari॑ gṛ॒hā i॒ha ca॑ Á

u॒ru brahma॑ṇē॒’smai kṣa॒trāya॒ mahi॒ śarma॑
yaccha॒ svāhā Á Á 13 Á Á

namō॑ astu sa॒rpēbhyō॒ yē kē ca॑ pṛthi॒vīmanu॑ Á
yē a॒ntari॑kṣē॒ yē di॒vi tēbhya॑ssa॒rpēbhyō॒ nama॑ḥ Á
yē॑’dō rō॑ca॒nē di॒vō yē vā॒ sūrya॑sya ra॒śmiṣu॑ Á
yēṣā॑ma॒phsu sada॑ḥ kṛ॒taṃ tēbhya॑ssa॒rpēbhyō॒ nama॑ḥ Á
yā iṣa॑vō yātu॒dhānā॑nā॒ṃ yē vā॒ vana॒spatī॒ġ॒ranu॑ Á
yē vā॑’va॒ṭēṣu॒ śēra॑tē॒ tēbhya॑ssa॒rpēbhyō॒ nama॑ḥ Á Á 14 Á Á

a॒yaṃ pu॒rō hari॑kēśa॒ssūrya॑raśmi॒stasya॑
rathagṛ॒thsaśca॒ rathau॑jāśca sēnānigrāma॒ṇyau॑
puñjikastha॒lā ca॑ kṛtastha॒lā cāphsa॒rasau॑
yātu॒dhānā॑ hē॒tī rakṣāġ॑si॒ prahē॑ti॒stēbhyō॒
nama॒stē nō॑ mṛḍayantu॒ tē yaṃ dvi॒ṣmō yaśca॑ nō॒
dvēṣṭi॒ taṃ vō॒ jaṃbhē॑ dadhāmya॒yaṃ da॑kṣi॒ṇā
vi॒śvaka॑rmā॒ tasya॑ rathasva॒naśca॒ rathē॑ citraśca
sēnānigrāma॒ṇyau॑ mēna॒kā ca॑ sahaja॒nyā
cāphsa॒rasau॑ da॒ṅkṣṇava॑ḥ pa॒śavō॑ hē॒tiḥ pauru॑ṣēyō
va॒dhaḥ prahē॑ti॒stēbhyō॒ nama॒stē nō॑ mṛḍayantu॒
tē yaṃ dvi॒ṣmō yaśca॑ nō॒ dvēṣṭi॒ taṃ vō॒ jaṃbhē॑
dadhāmya॒yaṃ pa॒ścādvi॒śvavya॑cā॒stasya॒
ratha॑prōta॒ścāsa॑marathaśca sēnānigrāma॒ṇyau
pra॒mlōca॑ntī cānu॒mlōca॑ntī cāphsa॒rasau॑
sa॒rpā hē॒tirvyā॒ghrāḥ prahē॑ti॒stēbhyō॒ nama॒stē nō॑
mṛḍayantu॒ tē yaṃ dvi॒ṣmō yaśca॑ nō॒ dvēṣṭi॒ taṃ vō॒
jaṃbhē॑ dadhāmya॒yamu॑tta॒rāthsa॒ṃyadva॑su॒stasya॑
sēna॒jicca॑ su॒ṣēṇa॑śca sēnānigrāma॒ṇyau॑ vi॒śvācī॑ ca
ghṛ॒tācī॑ cāphsa॒rasā॒vāpō॑ hē॒tirvāta॒ḥ prahē॑ti॒stēbhyō॒
nama॒stē nō॑ mṛḍayantu॒ tē yaṃ dvi॒ṣmō yaśca॑ nō॒ dvēṣṭi॒
taṃ vō॒ jaṃbhē॑ dadhāmya॒yamu॒parya॒rvāgva॑su॒stasya॒

tārkṣya॒ścāri॑ṣṭanēmiśca sēnānigrāma॒ṇyā॑vu॒rvaśī॑
ca pū॒rvaci॑ttiścāphsa॒rasau॑ vi॒dyuddhē॒tira॑va॒sphūrja॒n
prahē॑ti॒stēbhyō॒ nama॒stē nō॑ mṛḍayantu॒ tē yaṃ
dvi॒ṣmō yaśca॑ nō॒ dvēṣṭi॒ taṃ vō॒ jaṃbhē॑ dadhāmi Á Á 15 Á Á

ā॒śuḥ śiśā॑nō vṛṣa॒bhō na yu॒dhmō
gha॑nāgha॒naḥ kṣōbha॑ṇaścaŗṣaṇī॒nām Á

sa॒ṅkranda॑nō’nimi॒ṣa ē॑ka vī॒raḥ śa॒taġ
sēnā॑ ajayathsā॒kamindra॑ḥ Á

sa॒ṅkranda॑nēnā nimi॒ṣēṇa॑ ji॒ṣṇunā॑
yutkā॒rēṇa॑ duścyava॒nēna॑ dhṛ॒ṣṇunā Á

tadindrē॑ṇa jayata॒ tathsa॑hadhva॒ṃ yudhō॑
nara॒ iṣu॑hastēna॒ vṛṣṇā Á

sa iṣu॑hastai॒ḥ sa ni॑ṣa॒ṅgibhi॑rva॒śī
saggsra॑ṣṭā॒ sa yudha॒ indrō॑ ga॒ṇēna॑ Á

sa॒ġ॒sṛ॒ṣṭa॒jithsō॑ma॒pā bā॑huśa॒rdhyūrdhvadha॑nvā॒
prati॑hitābhi॒rastā Á

bṛha॑spatē॒ pari॑dīyā॒ rathē॑na
rakṣō॒hā’mitrāġ॑ apa॒bādha॑mānaḥ Á

pra॒bha॒ñjanthsēnāḥ pramṛ॒ṇō yu॒dhā
jaya॑nna॒smāka॑mēdhyavi॒tā rathā॑nām Á

gō॒tra॒bhida॑ṃ gō॒vida॒ṃ vajra॑bāhu॒ṃ
jaya॑nta॒ majma॑pramṛ॒ṇanta॒mōja॑sā Á

i॒maġ sa॑jātā॒ anu॑vīrayadhva॒mindraġ॑
sakhā॒yō’nu॒ saġ ra॑bhadhvam Á

ba॒la॒vi॒jñā॒yaḥ sthavi॑ra॒ḥ pravī॑ra॒ḥ saha॑svāņ
vā॒jī saha॑māna u॒graḥ Á

a॒bhivī॑rō a॒bhisa॑tvā sahō॒jā
jaitra॑mindra॒ ratha॒māti॑ṣṭha gō॒vit Á

a॒bhi gō॒trāṇi॒ saha॑sā॒ gāha॑mānō’dā॒yō
vī॒raśśa॒tama॑nyu॒rindra॑ḥ Á

du॒ścya॒va॒naḥ pṛ॑tanā॒ṣāḍa॑yu॒dhyō’smāka॒ġ॒
sēnā॑ avatu॒ pra yu॒thsu Á

indra॑ āsāṃ nē॒tā bṛha॒spati॒rdakṣi॑ṇā
ya॒jñaḥ pu॒ra ē॑tu॒ sōma॑ḥ Á

dē॒va॒sē॒nānā॑mabhibhañjatī॒nāṃ jaya॑ntīnāṃ
ma॒rutō॑ ya॒ntvagrē Á

indra॑sya॒ vṛṣṇō॒ varu॑ṇasya॒ rājña॑
ādi॒tyānāṃ ma॒rutā॒ġ॒ śardha॑ u॒gram Á

ma॒hāma॑nasāṃ bhuvanacya॒vānā॒ṃ ghōṣō॑
dē॒vānā॒ṃ jaya॑tā॒muda॑sthāt Á

a॒smāka॒mindra॒ḥ samṛ॑tēṣu dhva॒jēṣva॒smāka॒ṃ yā

iṣa॑va॒stā ja॑yantu Á
a॒smāka॑ṃ vī॒rā utta॑rē bhavantva॒smānu॑
dēvā avatā॒ havē॑ṣu Á

uddha॑ŗṣaya maghava॒nnāyu॑dhā॒nyuthsatva॑nāṃ
māma॒kānā॒ṃ mahāġ॑si Á

udvṛ॑trahanvā॒jinā॒ṃ vāji॑nā॒nyudrathā॑nā॒ṃ
jaya॑tāmētu॒ ghōṣa॑ḥ Á

upa॒ prēta॒ jaya॑tā naraḥ sthi॒rā va॑ḥ santu bā॒hava॑ḥ Á
indrō॑va॒ḥ śarma॑ yacchatvanādhṛ॒ṣyā yathā’sa॑tha Á
ava॑sṛṣṭā॒ parā॑ pata॒ śara॑vyē॒ brahma॑saġśitā Á
gacchā॒mitrā॒npravi॑śa॒ maiṣā॒ṃ kañca॒nōcchi॑ṣaḥ Á
marmā॑ṇi tē॒ varma॑bhiśchādayāmi॒ sōma॑stvā॒
rājā॒mṛtē॑nā॒bhiva॑stām Á

u॒rōrvarī॑yō॒ vari॑vastē astu॒
jaya॑nta॒ṃ tvāmanu॑ madantu dē॒vāḥ Á

yatra॑ bā॒ṇāḥ sa॒mpata॑nti kumā॒rā vi॑śi॒khā i॑va Á
indrō॑ na॒statra॑ vṛtra॒hā vi॑śvā॒hā śarma॑ yacchatu Á Á 16 Á Á
śaṃ ca॑ mē॒ maya॑śca mē pri॒yaṃ ca॑ mē’nukā॒maśca॑ mē॒
kāma॑śca mē saumana॒saśca॑ mē bha॒draṃ ca॑ mē॒
śrēya॑śca mē॒ vasya॑śca mē॒ yaśa॑śca mē॒ bhaga॑śca mē॒

dravi॑ṇaṃ ca mē ya॒ntā ca॑ mē dha॒rtā ca॑ mē॒
kṣēma॑śca mē॒ dhṛti॑śca mē॒ viśva॑ṃ ca mē॒ maha॑śca mē
sa॒ṃvicca॑ mē॒ jñātra॑ṃ ca mē॒ sūśca॑ mē pra॒sūśca॑ mē॒
sīra॑ṃ ca mē la॒yaśca॑ ma ṛ॒taṃ ca॑ mē॒’mṛta॑ṃ ca
mē’ya॒kṣmaṃ ca॒ mē’nā॑mayacca mē jī॒vātu॑śca mē
dīrghāyu॒tvaṃ ca॑ mē’nami॒traṃ ca॒ mē’bha॑yaṃ ca mē
su॒gaṃ ca॑ mē॒ śaya॑naṃ ca mē sū॒ṣā ca॑ mē
su॒dina॑ṃ ca mē Á Á 17 Á Á

mamāgnē॒ varcō॑ viha॒vēṣva॑stu
va॒yaṃ tvēndhā॑nāsta॒nuva॑ṃ puṣēma Á

mahya॑ṃ namantāṃ pra॒diśa॒ścata॑sra॒stvayā’dhya॑kṣēṇa॒
pṛta॑nā jayēma Á

mama॑ dē॒vā vi॑ha॒vē sa॑ntu॒ sarva॒
indrā॑vantō ma॒rutō॒ viṣṇu॑ra॒gniḥ Á

mamā॒ntari॑kṣa mu॒ru gō॒pama॑stu॒
mahya॒ṃ vāta॑ḥ pavatā॒ṃ kāmē॑ a॒smiņ Á

mayi॑ dē॒vā dravi॑ṇa॒māya॑jantā॒ṃ
mayyā॒śīra॑stu॒ mayi॑ dē॒vahū॑tiḥ Á

daivyā॒ hōtā॑rāva niṣanta॒
pūrvē’ri॑ṣṭāḥ syāma ta॒nuvā॑ su॒vīrāḥ Á

mahya॑ṃ yajantu॒ mama॒ yāni॑
ha॒vyā’’kū॑tiḥ sa॒tyā mana॑sō mē astu Á

ēnō॒ mānigāṃ kata॒macca॒nāhaṃ viśvē॑
dēvāsō॒ adhi॑ vōcatā mē Á

dēvīḥ ṣaḍurvīru॒ruṇa॑ḥ kṛṇōta॒
viśvē॑ dēvāsa i॒ha vī॑rayadhvam Á

māhāsmahi pra॒jayā॒ mā
ta॒nūbhi॒rmāra॑dhāma dviṣa॒tē sō॑ma rājaņ Á

a॒gnirma॒nyuṃ pra॑tinu॒dan pu॒rastā॒dada॑bdhō
gō॒pāḥ pari॑pāhi na॒stvam Á

pra॒tyañcō॑ yantu ni॒guta॒ḥ puna॒stē॑’maiṣāṃ ci॒ttaṃ
pra॒budhā॒ vinē॑śat Á

dhā॒tā dhā॑tṛ॒ṇāṃ bhuva॑nasya॒ yaspati॑rdē॒vaġ
sa॑vi॒tāra॑mabhimāti॒ṣāham Á

i॒maṃ ya॒jñama॒śvinō॒bhā bṛha॒spati॑rdē॒vāḥ pāntu॒
yaja॑mānaṃ nya॒rthāt Á

u॒ru॒vyacā॑nō mahi॒ṣaśśarma॑
yaġsada॒smiņ havē॑ puruhū॒taḥ pu॑ru॒kṣu Á

sana॑ḥ pra॒jāyai॑ haryaśva mṛḍa॒yēndra॒ mā nō॑
rīriṣō॒ mā parā॑dāḥ Á

yēna॑ḥ sa॒patnā॒ apa॒ tē bha॑vantvindrā॒gnibhyā॒mava॑

bādhāmahē॒ tāņ Á
vasa॑vō ru॒drā ā॑di॒tyā u॑pari॒ spṛśa॑ṃ
mō॒graṃ cēttā॑ramadhirā॒jama॑kraņ Á

a॒rvāñca॒mindra॑ma॒mutō॑ havāmahē॒
yō gō॒jiddha॑na॒jida॑śva॒jidyaḥ Á

i॒maṃ nō॑ ya॒jñaṃ vi॑ha॒vē ju॑ṣasvā॒sya
ku॑rmō harivō mē॒dina॑ṃ tvā Á Á 18 Á Á

a॒gnērma॑nvē pratha॒masya॒ pracē॑tasō॒
yaṃ pāñca॑janyaṃ ba॒hava॑ḥ sami॒ndhatē Á

viśva॑syāṃ vi॒śi pra॑viviśi॒vāġ
sa॑mīmahē॒ sa nō॑ muñca॒tvaġha॑saḥ Á

yasyē॒daṃ prā॒ṇanni॑mi॒ṣadyadēja॑ti॒
yasya॑ jā॒taṃ jana॑mānaṃ ca॒ kēva॑lam Á

staumya॒gniṃ nā॑thi॒tō jō॑havīmi॒
sa nō॑ muñca॒tvaġha॑saḥ Á

indra॑sya manyē pratha॒masya॒ pracē॑tasō
vṛtra॒ghnaḥ stōmā॒ upa॒ māmu॒pāgu॑ḥ Á

yō dā॒śuṣa॑ḥ su॒kṛtō॒ hava॒mupa॒ gantā॒
sa nō॑ muñca॒tvaġha॑saḥ Á

yaḥ sa॑ṃgrā॒maṃ naya॑ti॒ saṃ va॒śī yu॒dhē

www.prapatti.com 21 Sunder Kidāmbi



udakaśānti mantrāḥ

yaḥ pu॒ṣṭāni॑ saġsṛ॒jati॑ tra॒yāṇi॑ Á
staumīndra॑ṃ nāthi॒tō jō॑havīmi॒
sa nō॑ muñca॒tvaġha॑saḥ Á

ma॒nvē vāṃ mitrāvaruṇā॒ tasya॑ vitta॒ġ॒
satyau॑jasā dṛġhaṇā॒ yaṃ nu॒dēthē Á

yā rājā॑naġ sa॒ratha॑ṃ yā॒tha u॑grā॒
tā nō॑ muñcata॒māga॑saḥ Á

yō vā॒ġ॒ ratha॑ ṛ॒jura॑śmiḥ sa॒tyadha॑rmā॒
mithu॒ścara॑ntamupa॒yāti॑ dū॒ṣayaņ॑ Á

staumi॑ mi॒trāvaru॑ṇā nāthi॒tō jō॑havīmi॒
tau nō॑ muñcata॒māga॑saḥ Á

vā॒yōḥ sa॑vi॒turvi॒dathā॑ni manmahē॒
yāvātma॒nvadbi॑bhṛ॒tō yau ca॒ rakṣa॑taḥ Á

yau viśva॑sya pari॒bhū ba॑bhū॒vatu॒staunō॑
muñcata॒māga॑saḥ Á

upa॒śrēṣṭhā॑na ā॒śiṣō॑ dē॒vayō॒rdharmē॑ asthiraņ Á
staumi॑ vā॒yuġ sa॑vi॒tāra॑ṃ nāthi॒tō jō॑havīmi॒
tau nō॑ muñcata॒māga॑saḥ Á

ra॒thīta॑mau rathī॒nāma॑hva ū॒tayē॒
śubha॒ṃ gami॑ṣṭhau su॒yamē॑bhi॒raśvaiḥ Á

yayōrvāṃ dēvau dē॒vēṣvani॑śita॒mōja॒stau

nō॑ muñcata॒māga॑saḥ Á
yadayā॑taṃ vaha॒tuġ sū॒ryāyāstrica॒krēṇa॑
sa॒ġ॒sada॑mi॒cchamā॑nau Á

staumi॑ dē॒vāva॒śvinau॑ nāthi॒tō jō॑havīmi॒
tau nō॑ muñcata॒māga॑saḥ Á

ma॒rutāṃ manvē॒ adhi॑ nō bruvantu॒
prēmāṃ vāca॒ṃ viśvā॑mavantu॒ viśvē Á

ā॒śūņ hu॑vē su॒yamā॑nū॒tayē॒
tē nō॑ muñca॒ñtvēna॑saḥ Á

ti॒gmamāyu॑dhaṃ vīḍi॒taġ saha॑svaddi॒vyaġ
śardha॒ḥ pṛta॑nāsu ji॒ṣṇu Á

staumi॑ dē॒vānma॒rutō॑ nāthi॒tō jō॑havīmi॒
tē nō॑ muñca॒ñtvēna॑saḥ Á

dē॒vānāṃ manvē॒ adhi॑ nō bruvantu॒
prēmāṃ vāca॒ṃ viśvā॑mavantu॒ viśvē Á

ā॒śūņ hu॑vē su॒yamā॑nū॒tayē॒
tē nō॑ muñca॒ñtvēna॑saḥ Á

yadi॒daṃ mā॑’bhi॒śōca॑ti॒ pauru॑ṣēyēṇa॒ daivyē॑na Á
staumi॒ viśvāndē॒vānnā॑thi॒tō jō॑havīmi॒
tē nō॑ muñca॒ñtvēna॑saḥ Á

anu॑nō॒’dyānu॑matirya॒jñaṃ dē॒vēṣu॑ manyatām Á

a॒gniśca॑ havya॒vāha॑nō॒ bhava॑tāṃ dā॒śuṣē॒ maya॑ḥ Á
anvida॑numatē॒ tvaṃ manyā॑sai॒ śaṃ ca॑naḥ kṛdhi Á
kratvē॒ dakṣā॑ya nō hinu॒ praṇa॒ āyūġ॑ṣi tāriṣaḥ Á
vai॒śvā॒na॒rō na॑ ū॒tyāprayā॑tu parā॒vata॑ḥ Á
a॒gniru॒kthēna॒ vāha॑sā Á
pṛ॒ṣṭō di॒vi pṛ॒ṣṭō a॒gniḥ pṛ॑thi॒vyāṃ
pṛ॒ṣṭō viśvā॒ ōṣa॑dhī॒rāvi॑vēśa Á

vai॒śvā॒na॒rassaha॑sā pṛ॒ṣṭō a॒gnissanō॒
divā॒ sari॒ṣaḥ pā॑tu॒ naktam Á

yē apra॑thētā॒mami॑tēbhi॒rōjō॑bhi॒ryē
pra॑ti॒ṣṭhē abha॑vatā॒ṃ vasū॑nām Á

staumi॒ dyāvā॑pṛthi॒vī nā॑thi॒tō jō॑havīmi॒
tē nō॑ muñcata॒maġha॑saḥ Á

urvī॑ rōdasī॒ vari॑vaḥ kṛṇōta॒ṃ kṣētra॑sya
patnī॒ adhi॑nō brūyātam Á

staumi॒ dyāvā॑pṛthi॒vī nā॑thi॒tō jō॑havīmi॒
tē nō॑ muñcata॒maġha॑saḥ Á

yattē॑ va॒yaṃ pu॑ruṣa॒trāya॑
vi॒ṣṭhāvi॑dvāġsaścakṛ॒mā kacca॒nā’’ga॑ḥ Á

kṛ॒dhī sva॑smāġ adi॑tē॒ranā॑gā॒
vyēnāġ॑si śiśrathō॒ viṣva॑gagnē Á

yathā॑ha॒ tadva॑savō
gau॒rya॑ṃ citpa॒diṣi॒tāmamu॑ñcatā yajatrāḥ Á

ē॒vā tvama॒smatpramu॑ñcā॒vyaġha॒ḥ prātāryagnē
prata॒rāṃ na॒ āyu॑ḥ Á Á 19 Á Á

sa॒mīcī॒ nāmā॑si॒ prācī॒
diktasyāstē॒’gniradhi॑patirasi॒tō
ra॑kṣi॒tā yaścādhi॑pati॒ryaśca॑ gō॒ptā
tābhyā॒ṃ nama॒stau nō॑ mṛḍayatā॒ṃ tē yaṃ dvi॒ṣmō
yaśca॑ nō॒ dvēṣṭi॒ taṃ vā॒ṃ jaṃbhē॑ dadhāmyōja॒svinī॒
nāmā॑si dakṣi॒ṇā diktasyāsta॒
indrōdhi॑pati॒ḥ pṛdā॑kū rakṣi॒tā yaścādhi॑pati॒ryaśca॑
gō॒ptā tābhyā॒ṃ nama॒stau nō॑ mṛḍayatā॒ṃ tē yaṃ
dvi॒ṣmō yaśca॑ nō॒ dvēṣṭi॒ taṃ vā॒ṃ jaṃbhē॑ dadhāmi॒
prācī॒ nāmā॑si pra॒tīcī॒ diktasyāstē॒
sōmō’dhi॑patissva॒jō ra॑kṣi॒tā yaścādhi॑pati॒ryaśca॑
gō॒ptā tābhyā॒ṃ nama॒stau nō॑ mṛḍayatā॒ṃ tē yaṃ
dvi॒ṣmō yaśca॑ nō॒ dvēṣṭi॒ taṃ vā॒ṃ jaṃbhē॑
dadhāmyava॒sthāvā॒ nāmā॒syudī॑cī॒ diktasyāstē॒
varu॒ṇō’dhi॑patisti॒raśca॑ rājī rakṣi॒tā
yaścādhi॑pati॒ryaśca॑ gō॒ptā tābhyā॒ṃ nama॒stau nō॑

mṛḍayatā॒ṃ tē yaṃ dvi॒ṣmō yaśca॑ nō॒ dvēṣṭi॒
taṃ vā॒ṃ jaṃbhē॑ dadhā॒myadhi॑patnī॒ nāmā॑si bṛha॒tī
diktasyāstē॒ bṛha॒spati॒radhi॑patiśśvi॒trō
ra॑kṣi॒tā yaścādhi॑pati॒ryaśca॑ gō॒ptā
tābhyā॒ṃ nama॒stau nō॑ mṛḍayatā॒ṃ tē yaṃ dvi॒ṣmō
yaśca॑ nō॒ dvēṣṭi॒ taṃ vā॒ṃ jaṃbhē॑ dadhāmi va॒śinī॒
nāmā॑sī॒yaṃ diktasyāstē
ya॒mō’dhi॑patiḥ ka॒lmāṣa॑grīvō rakṣi॒tā
yaścādhi॑pati॒ryaśca॑ gō॒ptā tābhyā॒ṃ nama॒stau nō॑
mṛḍayatā॒ṃ tē yaṃ dvi॒ṣmō yaśca॑ nō॒ dvēṣṭi॒
taṃ vā॒ṃ jaṃbhē॑ dadhāmi Á Á 20 Á Á

hē॒tayō॒ nāma॑ stha॒ tēṣāṃ vaḥ pu॒rō gṛ॒hā
a॒gnirva॒ iṣa॑vaḥ sali॒lō vā॑tanā॒maṃ tēbhyō॑
vō॒ nama॒stēnō॑ mṛḍayata॒ tē yaṃ dvi॒ṣmō
yaśca॑ nō॒ dvēṣṭi॒ taṃ vō॒ jaṃbhē॑ dadhāmi
nili॒mpā nāma॑ stha॒ tēṣāṃ vō dakṣi॒ṇā
gṛ॒hāḥ pi॒tarō॑ va॒ iṣa॑va॒ssaga॑rō
vātanā॒maṃ tēbhyō॑ vō॒ nama॒stēnō॑ mṛḍayata॒ tē yaṃ
dvi॒ṣmō yaśca॑ nō॒ dvēṣṭi॒ taṃ vō॒ jaṃbhē॑ dadhāmi
va॒jriṇō॒ nāma॑ stha॒ tēṣāṃ vaḥ pa॒ścādgṛ॒hāssvapnō॑

va॒ iṣa॑vō॒ gahva॑rō vātanā॒maṃ tēbhyō॑
vō॒ nama॒stēnō॑ mṛḍayata॒ tē yaṃ dvi॒ṣmō yaśca॑
nō॒ dvēṣṭi॒ taṃ vō॒ jaṃbhē॑ dadhāmyava॒sthāvā॑nō॒
nāma॑ stha॒ tēṣāṃ va utta॒rādgṛ॒hā
āpō॑ va॒ iṣa॑vassamu॒drō vā॑tanā॒maṃ tēbhyō॑
vō॒ nama॒stēnō॑ mṛḍayata॒ tē yaṃ dvi॒ṣmō yaśca॑
nō॒ dvēṣṭi॒ taṃ vō॒ jaṃbhē॑ dadhā॒myadhi॑patayō॒
nāma॑ stha॒ tēṣāṃ va u॒pari॑ gṛ॒hā va॒ŗ॒ṣaṃ va॒
iṣa॒vō’va॑svāņ vātanā॒maṃ tēbhyō॑ vō॒
nama॒stēnō॑ mṛḍayata॒ tē yaṃ dvi॒ṣmō yaśca॑
nō॒ dvēṣṭi॒ taṃ vō॒ jaṃbhē॑ dadhāmi kra॒vyā nāma॑ stha॒
pārthi॑vā॒stēṣāṃ va i॒ha gṛ॒hā anna॑ṃ va॒ iṣa॑vō
nimi॒ṣō vā॑tanā॒maṃ tēbhyō॑ vō॒ nama॒stēnō॑
mṛḍayata॒ tē yaṃ dvi॒ṣmō yaśca॑
nō॒ dvēṣṭi॒ taṃ vō॒ jaṃbhē॑ dadhāmi Á Á 21 Á Á

śa॒tāyu॑dhāya śa॒tavīryāya
śa॒tōta॑yē’bhimāti॒ṣāhē Á

śa॒taṃ yō na॑ḥ śa॒radō॒ ajī॑tā॒nindrō॑
nēṣa॒dati॑ duri॒tāni॒ viśvā Á

yē ca॒tvāra॑ḥ pa॒thayō॑ dēva॒yānā॑

aṃta॒rā dyāvā॑pṛthi॒vī vi॒yanti॑ Á
tēṣā॒ṃ yō ajyā॑ni॒majī॑timā॒vahā॒ttasmai॑
nō dēvā॒ḥ pari॑dattē॒ha sarvē Á

grī॒ṣmō hē॑ma॒nta u॒ta nō॑
vasa॒ntaḥ śa॒radva॒ŗ॒ṣāḥ su॑vi॒tannō॑ astu Á

tēṣā॑mṛtū॒nāġ śa॒taśā॑radānāṃ nivā॒ta
ē॑ṣā॒mabha॑yē syāma Á

i॒du॒va॒thsa॒rāya॑ parivathsa॒rāya॑
saṃvathsa॒rāya॑ kṛṇutā bṛ॒hannama॑ḥ Á

tēṣāṃ va॒yaġ su॑ma॒tau ya॒jñiyā॑nā॒ṃ jyōgajī॑tā॒
aha॑tāssyāma Á

bha॒drānna॒śśrēya॒ḥ sama॑naiṣṭa
dēvā॒stvayā॑va॒sēna॒ sama॑śīmahi tvā Á

sa nō॑ mayō॒bhūḥ pi॑tō॒ āvi॑śasva॒
śaṃ tō॒kāya॑ ta॒nuvē syō॒naḥ Á Á 22 Á Á

bhū॒taṃ bhavya॑ṃ bhavi॒ṣyadvaṣa॒ṭthsvāhā॒
nama॒ ṛksāma॒ yaju॒rvaṣa॒ṭthsvāhā॒
namō॑ gāya॒trī tri॒ṣṭupjaga॑tī॒ vaṣa॒ṭthsvāhā॒
nama॑ḥ pṛthi॒vya॑ntari॑kṣa॒ṃ dyaurvaṣa॒ṭthsvāhā॒
namō॒’gnirvā॒yuḥ sūryō॒ vaṣa॒ṭthsvāhā॒

nama॑ḥ prā॒ṇō vyā॒nō॑’pā॒nō vaṣa॒ṭthsvāhā॒
namō’nna॑ṃ kṛ॒ṣirvṛṣṭi॒rvaṣa॒ṭthsvāhā॒
nama॑ḥ pi॒tā pu॒traḥ pautrō॒ vaṣa॒ṭthsvāhā॒
namō॒ bhūrbhuva॒ḥ suva॒rvaṣa॒ṭthsvāhā॒ nama॑ḥ Á Á 23 Á Á

indrō॑ dadhī॒cō a॒sthabhi॑ḥ Á
vṛ॒trāṇyapra॑tiṣkutaḥ Á
ja॒ghāna॑ nava॒tīrnava॑ Á
i॒cchannaśva॑sya॒ yacchira॑ḥ Á
parva॑tē॒ṣvapa॑śritam Á
tadvi॑daccharya॒ṇāva॑ti Á
atrāha॒ gōrama॑nvata Á
nāma॒ tvaṣṭu॑rapī॒cyam Á
i॒tthā ca॒ndrama॑sō gṛ॒hē Á
indra॒midgā॒thinō॑ bṛ॒hat Á
indra॑ma॒rkēbhi॑ra॒rkiṇa॑ḥ Á
indra॒ṃ vāṇī॑ranūṣata Á
indra॒ iddharyō॒ḥ sacā Á
saṃmi॑śla॒ āva॑cō॒ yujā Á
indrō॑ va॒jrīhi॑ra॒ṇyaya॑ḥ Á
indrō॑ dī॒rghāya॒ cakṣa॑sē Á

ā sūryaġ॑rōhayaddi॒vi Á
vigōbhi॒radri॑mairayat Á
indra॒ vājē॑ṣu nō ava Á
sa॒hasra॑ pradhanēṣu ca Á
u॒gra u॒grābhi॑rū॒tibhi॑ḥ Á
tamindra॑ṃ vājayāmasi Á
ma॒hē vṛ॒trāya॒ hanta॑vē Á
sa vṛṣā॑ vṛṣa॒bhō bhu॑vat Á
indra॒ḥ sa dāma॑nē kṛ॒taḥ Á
ōji॑ṣṭha॒ḥ sa balē॑ hi॒taḥ Á
dyu॒mnīślō॒kī sasau॒mya॑ḥ Á
gi॒rā vajrō॒ na saṃbhṛ॑taḥ Á
saba॑lō॒ ana॑pacyutaḥ Á
va॒va॒kṣuru॒grō astṛ॑taḥ Á Á 24 Á Á
cakṣu॑ṣō hētē॒ mana॑sō hētē Á
vācō॑ hētē॒ brahma॑ṇō hētē Á
yō mā॑ghā॒yura॑bhi॒ dāsa॑ti Á
tama॑gnē mē॒nyā mē॒niṃ kṛ॑ṇu Á
yō mā॒ cakṣu॑ṣā॒ yō mana॑sā Á
yō vā॒cā brahma॑ṇāghā॒yura॑bhi॒ dāsa॑ti Á

tayā’gnē॒ tvaṃ mē॒nyā Á
a॒muma॑mē॒niṃ kṛ॑ṇu Á
yatkiñcā॒sau mana॑sā॒ yacca॑ vā॒cā Á
ya॒jñairju॒hōti॒ yaju॑ṣā ha॒virbhi॑ḥ Á
tanmṛ॒tyurniŗṛ॑tyā saṃvidā॒naḥ Á
pu॒rādi॒ṣṭādāhu॑tīrasya hantu Á
yā॒tu॒dhānā॒ niŗṛ॑ti॒rādu॒rakṣa॑ḥ Á
tē a॑syaghna॒ntvanṛ॑tēna sa॒tyam Á
indrē॑ṣitā॒ ājya॑masya mathnantu Á
mā tathsamṛ॑ddhi॒ yada॒sau ka॒rōti॑ Á
hanmi॑ tē॒’haṃ kṛ॒taġ ha॒viḥ Á
yō mē॑ ghō॒ramacī॑kṛtaḥ Á
apāṃ cauta u॒bhau bā॒hū Á
apa॑nahyāmyā॒syam Á
apa॑ nahyāmi tē bā॒hu Á
apa॑nahyāmyā॒syam Á
a॒gnērdē॒vasya॒ brahma॑ṇā Á
sarva॑ṃ tē’vadhiṣaṃ kṛ॒tam Á
pu॒rāmuṣya॑ vaṣaṭkā॒rāt Á
ya॒jñaṃ dē॒vēṣu॑ naskṛdhi Á
svi॑ṣṭama॒smāka॑ṃ bhūyāt Á

māsmānprāpa॒nnarā॑tayaḥ Á
anti॑dū॒rē sa॒tō a॑gnē Á
bhrātṛ॑vyasyābhi॒dāsa॑taḥ Á
va॒ṣa॒ṭkā॒rēṇa॒ vajrē॑ṇa Á
kṛ॒tyāġ ha॑nmi kṛ॒tāma॒ham Á
yō mā॒ nakta॒ṃ divā॑ sā॒yam Á
prā॒taścāhnō॑ ni॒pīya॑ti Á
a॒dyātami॑ndra॒ vajrē॑ṇa Á
bhrātṛ॑vyaṃ pādayāmasi Á Á 25 Á Á
prā॒ṇō ra॑kṣati॒ viśva॒mēja॑t Á
iryō॑ bhū॒tvā ba॑hu॒dhā ba॒hūni॑ Á
sa ithsarva॒ṃ vyā॑naśē Á
yō dē॒vō dē॒vēṣu॑ vi॒bhūra॒ntaḥ Á
āvṛ॑dū॒dātkṣētriya॑dhva॒gadvṛṣā Á
tamitprā॒ṇaṃ mana॒sōpa॑śikṣata Á
agra॑ṃ dē॒vānā॑mi॒dama॑ttu nō ha॒viḥ Á
mana॑sa॒ścittē॒dam Á
bhū॒taṃ bhavya॑ṃ ca gupyatē Á
taddhi dē॒vēṣva॑gri॒yam Á
ā na॑ ētu puraśca॒ram Á

sa॒ha dē॒vairi॒maġ havam Á
mana॒ḥ śrēya॑si śrēyasi Á
karma॑ņ ya॒jñapa॑ti॒ṃ dadha॑t Á
ju॒ṣatāṃ mē॒ vāgi॒daġ ha॒viḥ Á
vi॒rāḍ dē॒vī pu॒rōhi॑tā Á
ha॒vya॒vāḍana॑pāyinī Á
yayā॑ rū॒pāṇi॑ bahu॒dhā vada॑nti Á
pēśāġ॑si dē॒vāḥ pa॑ra॒mē ja॒nitrē Á
sā nō॑ vi॒rāḍana॑pasphurantī Á
vāgdē॒vī ju॑ṣatāmi॒daġ ha॒viḥ Á
cakṣu॑rdē॒vānā॒ṃ jyōti॑ra॒mṛtē॒ nya॑ktam Á
a॒sya vi॒jñānā॑ya bahu॒dhā ni dhī॑yatē Á
tasya॑ su॒mnama॑śīmahi Á
mā nō॑ hāsīdvicakṣa॒ṇam Á
āyu॒rinna॒ḥ pratīryatām Á
ana॑ndhā॒ścakṣu॑ṣā va॒yam Á
jī॒vā jyōti॑raśīmahi Á
suva॒rjyōti॑ru॒tāmṛtam Á
śrōtrē॑ṇa bha॒dramu॒ta śṛ॑ṇvanti sa॒tyam Á
śrōtrē॑ṇa॒ vāca॑ṃ bahu॒dhōdyamā॑nām Á
śrōtrē॑ṇa॒ mōda॑śca॒ maha॑śca śrūyatē Á

śrōtrē॑ṇa॒ sarvā॒ diśa॒ ā śṛ॑ṇōmi Á
yēna॒ prācyā॑ u॒ta da॑kṣi॒ṇā Á
pra॒tīcyai॑ di॒śaḥ śṛ॒ṇvantyu॑tta॒rāt Á
tadicchrōtra॑ṃ bahu॒dhōdyamā॑nam Á
a॒rānna nē॒miḥ pari॒ sarva॑ṃ babhūva Á Á 26 Á Á
si॒ġ॒hē vyā॒ghra u॒ta yā pṛdā॑kau Á
tviṣi॑ra॒gnau brāhma॒ṇē sūryē॒yā Á
indra॒ṃ yā dē॒vī su॒bhagā॑ ja॒jāna॑ Á
sā na॒ āga॒nvarca॑sā saṃvidā॒nā Á
yā rā॑ja॒nyē॑ dundu॒bhāvāya॑tāyām Á
aśva॑sya॒ krandyē॒ puru॑ṣasya mā॒yau Á
indra॒ṃ yā dē॒vī su॒bhagā॑ ja॒jāna॑ Á
sā na॒ āga॒nvarca॑sā saṃvidā॒nā Á
yā ha॒stini॑ dvī॒pini॒ yā hira॑ṇyē Á
tviṣi॒raśvē॑ṣu॒ puru॑ṣēṣu॒ gōṣu॑ Á
indra॒ṃ yā dē॒vī su॒bhagā॑ ja॒jāna॑ Á
sā na॒ āga॒nvarca॑sā saṃvidā॒nā Á
rathē॑ a॒kṣēṣu॑ vṛṣa॒bhasya॒ vājē Á
vātē॑ pa॒rjanyē॒ varu॑ṇasya॒ śuṣmē Á
indra॒ṃ yā dē॒vī su॒bhagā॑ ja॒jāna॑ Á

sā na॒ āga॒nvarca॑sā saṃvidā॒nā Á
rāḍa॑si vi॒rāḍa॑si Á
sa॒mrāḍa॑si sva॒rāḍa॑si Á
indrā॑ya tvā॒ tēja॑svatē॒ tēja॑svantagg śrīṇāmi Á
indrā॑ya॒tvauja॑svata॒ ōja॑svantagg śrīṇāmi Á
indrā॑ya tvā॒ paya॑svatē॒ paya॑svantagg śrīṇāmi Á
indrā॑ya॒ tvā’yu॑ṣmata॒ āyu॑ṣmantagg śrīṇāmi Á
tējō॑si Á
tattē॒ praya॑cchāmi Á
tēja॑svadastu mē॒ mukham Á
tēja॑sva॒cchirō॑ astu mē Á
tēja॑svāņ vi॒śvata॑ḥ pra॒tyaṅ Á
tēja॑sā॒ saṃpi॑pṛgdhimā Á
ōjō॑si Á
tattē॒ praya॑cchāmi Á
ōja॑svadastu mē॒ mukham Á
ōja॑sva॒cchirō॑ astu mē Á
ōja॑svāņ vi॒śvata॑ḥ pra॒tyaṅ Á
ōja॑sā॒ saṃpi॑pṛgdhimā Á
payō॑si Á
tattē॒ praya॑cchāmi Á

paya॑svadastu mē॒ mukham Á
paya॑sva॒cchirō॑ astu mē Á
paya॑svāņ vi॒śvata॑ḥ pra॒tyaṅ Á
paya॑sā॒ saṃpi॑pṛgdhimā Á
āyu॑rasi Á
tattē॒ praya॑cchāmi Á
āyu॑ṣmadastu mē॒ mukham Á
āyu॑ṣma॒cchirō॑ astu mē Á
āyu॑ṣmāņ vi॒śvata॑ḥ pra॒tyaṅ Á
āyu॑ṣā॒ saṃpi॑pṛgdhimā Á
i॒mama॑gna॒ āyu॑ṣē॒ varca॑sē kṛdhi Á
pri॒yaġ rētō॑ varuṇa sōmarājaņ Á
mā॒tēvāsmā aditē॒ śarma॑ yaccha Á
viśvē॑dēvā॒ jara॑daṣṭi॒ryathā’sa॑t Á
āyu॑rasi vi॒śvāyu॑rasi Á
sa॒rvāyu॑rasi॒ sarva॒māyu॑rasi Á
yatō॒ vātō॒ manō॑javāḥ Á
yata॒ḥ kṣara॑nti॒ sindha॑vaḥ Á
tāsāṃ tvā॒ sarvā॑sāġ ru॒cā Á
a॒bhiṣi॑ñcāmi॒ varca॑sā Á
sa॒mu॒dra i॑vāsi ga॒hmanā Á

sōma॑ ivā॒syadābhyaḥ Á
a॒gniri॑va vi॒śvata॑ḥ pra॒tyaṅ Á
sūrya॑ iva॒ jyōti॑ṣā vi॒bhūḥ Á
a॒pāṃ yō drava॑ṇē॒ rasa॑ḥ Á
tama॒hama॒smā ā॑muṣyāya॒ṇāya॑ Á
tēja॑sē brahmavarca॒sāya॑ gṛhṇāmi Á
a॒pāṃ ya ū॒rmau rasa॑ḥ Á
tama॒hama॒smā ā॑muṣyāya॒ṇāya॑ Á
ōja॑sē vī॒ryā॑ya gṛhṇāmi Á
a॒pāṃ yō ma॑dhya॒tō rasa॑ḥ Á
tama॒hama॒smā ā॑muṣyāya॒ṇāya॑ Á
puṣṭyai pra॒jana॑nāya gṛhṇāmi Á
a॒pāṃ yō ya॒jñiyō॒ rasa॑ḥ Á
tama॒hama॒smā ā॑muṣyāya॒ṇāya॑ Á
āyu॑ṣē dīrghāyu॒tvāya॑ gṛhṇāmi Á Á 27 Á Á
a॒hama॑smi prathama॒jā ṛ॒tasya॑ Á
pūrva॑ṃ dē॒vēbhyō॑ a॒mṛta॑sya॒ nābhi॑ḥ Á
yō mā॒ dadā॑ti॒ sa idē॒va māvāḥ Á
a॒hamanna॒manna॑ma॒danta॑madmi Á
pūrva॑ma॒gnērapi॑ daha॒tyannam Á

www.prapatti.com 37 Sunder Kidāmbi



udakaśānti mantrāḥ

ya॒ttauhā॑sātē ahamutta॒rēṣu॑ Á
vyātta॑masya pa॒śava॑ḥ su॒jambham Á
paśya॑nti॒ dhīrā॒ḥ praca॑ranti॒ pākāḥ Á
jahāmya॒nyaṃ na ja॑hāmya॒nyam Á
a॒hamanna॒ṃ vaśa॒micca॑rāmi Á
sa॒mā॒namartha॒ṃ paryē॑mi bhu॒ñjat Á
kōmāmanna॑ṃ manu॒ṣyō॑ dayēta Á
parā॑kē॒ anna॒ṃ nihi॑taṃ lō॒ka ē॒tat Á
viśvairdē॒vaiḥ pi॒tṛbhi॑rgu॒ptamannam Á
yada॒dyatē॑ lu॒pyatē॒ yatpa॑rō॒pyatē Á
śa॒ta॒ta॒mī sā ta॒nūrmē॑ babhūva Á
ma॒hāntau॑ ca॒rū sa॑kṛddu॒gdhēna॑ paprau Á
diva॑ṃ ca॒ pṛśni॑ pṛthi॒vīṃ ca॑ sā॒kam Á
tathsa॒ṃpiba॑ntō॒ na mi॑nanti vē॒dhasa॑ḥ Á
naitadbhūyō॒ bhava॑ti॒ nō kanī॑yaḥ Á
anna॑ṃ prā॒ṇamanna॑mapā॒namā॑huḥ Á
anna॑ṃ mṛ॒tyuṃ tamu॑jī॒vātu॑ māhuḥ Á
anna॑ṃ bra॒hmāṇō॑ ja॒rasa॑ṃ vadanti Á
anna॑māhuḥ pra॒jana॑naṃ pra॒jānām Á
mōgha॒manna॑ṃ vindatē॒ apra॑cētāḥ Á
sa॒tyaṃ bra॑vīmi va॒dha ithsa tasya॑ Á

nārya॒maṇa॒ṃ puṣya॑ti॒ nō sakhā॑yam Á
kēva॑lāghō bhavati kēvalā॒dī Á
a॒haṃ mē॒ghassta॒naya॒nvaŗṣa॑nnasmi Á
māma॑dantya॒hama॑dmya॒nyāņ Á
a॒haġ sada॒mṛtō॑ bhavāmi Á
madā॑di॒tyā adhi॒ sarvē॑ tapanti Á
dē॒vīṃ vāca॑majanayanta dē॒vāḥ Á
tāṃ vi॒śvarū॑pāḥ pa॒śavō॑ vadanti Á
sā nō॑ ma॒ndrēṣa॒mūrja॒ṃ duhā॑nā Á
dhē॒nurvāga॒smānupa॒suṣṭu॒taitu॑ Á
yadvāgvada॑ntyavicēta॒nāni॑ Á
rāṣṭrī॑ dē॒vānāṃ niṣa॒sāda॑ma॒ndrā Á
cata॑sra॒ ūrja॑ṃ duduhē॒ payāġ॑si Á
kva॑svidasyāḥ para॒maṃ ja॑gāma Á
a॒na॒ntāmantā॒dadhi॒ nirmi॑tāṃ ma॒hīm Á
yasyāṃ dē॒vā a॑dadhu॒rbhōja॑nāni Á
ēkākṣarāṃ dvi॒padā॒ġ॒ ṣaṭpa॑dāṃ ca Á
vāca॑ṃ dē॒vā upa॑jīvanti॒ viśvē Á
vāca॑ṃ dē॒vā upa॑jīvanti॒ viśvē Á
vāca॑ṃ gandha॒rvāḥ pa॒śavō॑ manu॒ṣyāḥ Á
vā॒cī mā viśvā॒ bhuva॑nā॒nyarpi॑tā Á

sā nō॒ hava॑ṃ juṣatā॒mindra॑patnī Á
vāga॒kṣara॑ṃ prathama॒jā ṛ॒tasya॑ Á
vēdā॑nāṃ mā॒tā’mṛta॑sya॒ nābhi॑ḥ Á
sā nō॑ juṣā॒ṇōpa॑ ya॒jñamāgāt Á
ava॑ntī dē॒vī su॒havā॑ mē astu Á
yā mṛṣa॑yō mantra॒kṛtō॑ manī॒ṣiṇa॑ḥ Á
a॒nvaiccha॑ndē॒vāstapa॑sā॒ śramē॑ṇa Á
tāṃ dē॒vīṃ vācaġ॑ ha॒viṣā॑ yajāmahē Á
sā nō॑ dadhātu sukṛ॒tasya॑ lō॒kē Á
ca॒tvāri॒ vākpari॑mitā pa॒dāni॑ Á
tāni॑ vidurbrāhma॒ṇā yē ma॑nī॒ṣiṇa॑ḥ Á
guhā॒ trīṇi॒ nihi॑tā॒ nēṅga॑yanti Á
tu॒rīya॑ṃ vā॒cō ma॑nu॒ṣyā॑ vadanti Á
śra॒ddhayā॒gniḥ sami॑dhyatē Á
śra॒ddhayā॑ vindatē ha॒viḥ Á
śra॒ddhāṃ bhaga॑sya mū॒rdhani॑ Á
vaca॒sā vē॑dayāmasi Á
pri॒yagg śra॑ddhē॒ dada॑taḥ Á
pri॒yagg śra॑ddhē॒ didā॑sataḥ Á
pri॒yaṃ bhō॒jēṣu॒ yajva॑su Á
i॒daṃ ma॑ udi॒taṃ kṛ॑dhi Á

yathā॑ dē॒vā asu॑rēṣu Á
śra॒ddhāmu॒grēṣu॑ cakri॒rē Á
ē॒vaṃ bhō॒jēṣu॒ yajva॑su Á
a॒smāka॑mudi॒taṃ kṛ॑dhi Á
śra॒ddhāṃ dē॑vā॒ yaja॑mānāḥ Á
vā॒yugō॑pā॒ upā॑satē Á
śra॒ddhāġ hṛ॑da॒yya॑yā’kūtyā Á
śra॒ddhayā॑ hūyatē ha॒viḥ Á
śra॒ddhāṃ prā॒taŗha॑vāmahē Á
śra॒ddhāṃ ma॒dhyaṃdi॑na॒ṃ pari॑ Á
śra॒ddhāġ sūrya॑sya ni॒mruci॑ Á
śraddhē॒ śraddhā॑payē॒ hamā Á
śra॒ddhā dē॒vānadhi॑vastē Á
śra॒ddhā viśva॑mi॒daṃ jaga॑t Á
śra॒ddhāṃ kāma॑sya mā॒taram Á
ha॒viṣā॑ vardhayāmasi Á
brahma॑ jajñā॒naṃ pra॑tha॒maṃ pu॒rastāt Á
visī॑ma॒tassu॒rucō॑ vē॒na ā॑vaḥ Á
sa bu॒dhniyā॑ upa॒mā a॑sya vi॒ṣṭhāḥ Á
sa॒taśca॒ yōni॒masa॑taśca॒ viva॑ḥ Á
pi॒tā vi॒rājā॑mṛṣa॒bhō ra॑yī॒ṇām Á

a॒ntari॑kṣaṃ vi॒śvarū॑pa॒ ā vi॑vēśa Á
tama॒rkaira॒bhya॑rcanti va॒thsam Á
brahma॒ santa॒ṃ brahma॑ṇā va॒rdhaya॑ntaḥ Á
brahma॑ dē॒vā na॑ janayat Á
brahma॒ viśva॑mi॒daṃ jaga॑t Á
brahma॑ṇaḥ kṣa॒traṃ nirmi॑tam Á
brahma॑ brāhma॒ṇa ā॒tmanā Á
a॒ntara॑sminni॒mē lō॒kāḥ Á
a॒ntarviśva॑mi॒daṃ jaga॑t Á
brahmai॒va bhū॒tānā॒ṃ jyēṣṭham Á
tēna॒ kō॑’ŗhati॒ spardhi॑tum Á
brahma॑ndē॒vāstraya॑striġśat Á
brahma॑nnindra prajāpa॒tī Á
brahma॑ņ ha॒ viśvā॑ bhū॒tāni॑ Á
nā॒vīvā॒ntaḥ sa॒māhi॑tā Á
cata॑sra॒ āśā॒ḥ praca॑rantva॒gnaya॑ḥ Á
i॒maṃ nō॑ ya॒jñaṃ na॑yatu prajā॒naņ Á
ghṛ॒taṃ pinva॑nna॒jaraġ॑ su॒vīram Á
brahma॑ sa॒midbha॑va॒tyāhu॑tīnām Á
āgāvō॑ agmannu॒ta bha॒drama॑kraņ Á
sīda॑ntu gō॒ṣṭhē ra॒ṇaya॑ntva॒smē Á

pra॒jāva॑tīḥ puru॒rūpā॑ i॒ha syuḥ Á
indrā॑ya pū॒rvīru॒ṣasō॒ duhā॑nāḥ Á
indrō॒ yajva॑nē pṛṇa॒tē ca॑ śikṣati Á
upēdda॑dāti॒ na svaṃ mu॑ṣāyati Á
bhūyō॑ bhūyō ra॒yimida॑sya va॒rdhayaņ॑ Á
abhi॑nnē khi॒llē nida॑dhāti dēva॒yum Á
na tā na॑śanti॒ nada॑bhāti॒ taska॑raḥ Á
nainā॑ ami॒trō vyathi॒rāda॑dhaŗṣati Á
dē॒vāgśca॒ yābhi॒ryaja॑tē॒ dadā॑ti ca Á
jyōgittābhi॑ḥ sacatē॒ gōpa॑tiḥ sa॒ha Á
na tā arvā॑ rē॒ṇuka॑kāṭō aśnutē Á
nasagg॑skṛta॒tramupa॑yanti॒ tā a॒bhi Á
u॒ru॒gā॒yamabha॑ya॒ṃ tasya॒ tā anu॑ Á
gāvō॒ martya॑sya॒ vica॑ranti॒ yajva॑naḥ Á
gāvō॒ bhagō॒ gāva॒ indrō॑ mē acchāt Á
gāva॒ḥ sōma॑sya pratha॒masya॑ bha॒kṣaḥ Á
i॒mā yā gāva॒ḥ saja॑nāsa॒ indra॑ḥ Á
i॒cchāmīddhṛ॒dā mana॑sā ci॒dindram Á
yū॒yaṃ gā॑vō mēdayathā kṛ॒śaṃci॑t Á
a॒ślī॒laṃ ci॑tkṛṇuthā su॒pratī॑kam Á
bha॒draṃ gṛ॒haṃ kṛ॑ṇutha bhadravācaḥ Á

bṛ॒hadvō॒ vaya॑ ucyatē sa॒bhāsu॑ Á
pra॒jāva॑tīḥ sū॒yava॑saġri॒śantīḥ Á
śu॒ddhā a॒paḥ su॑prapā॒ṇē piba॑ntīḥ Á
māva॑stē॒na ī॑śata॒ māghaśaġ॑saḥ Á
pari॑vō hē॒tī ru॒drasya॑ vṛṃjyāt Á
upē॒damu॑pa॒parca॑nam Á
ā॒su gōṣūpa॑ pṛcyatām Á
upa॑ŗṣa॒bhasya॒ rēta॑si Á
upēndra॒ tava॑ vī॒ryē Á Á 28 Á Á
tā sūryācandra॒masā॑ viśva॒bhṛtta॑mā ma॒hat Á
tējō॒ vasu॑madrājatō di॒vi Á
sāmātmānā carataḥ sāmacā॒riṇā Á
yayōrvra॒taṃ nama॒mē jātu॑ dē॒vayōḥ Á
u॒bhāvantau॒ pari॑yāta॒ armyā Á
di॒vō na ra॒śmīgsta॑nu॒tō vya॑rṇa॒vē Á
u॒bhā bhu॑va॒ntī bhuva॑nā ka॒vikra॑tū Á
sūryā॒ na ca॒ndrā ca॑ratō ha॒tāma॑tī Á
patī dyu॒madvi॑śva॒vidā॑ u॒bhā di॒vaḥ Á
sūryā॑ u॒bhā ca॒ndrama॑sā vicakṣa॒ṇā Á
vi॒śvavā॑rā varivō॒ bhā varēṇyā Á

tānō॑’vataṃ mati॒mantā॒ mahi॑vratā Á
vi॒śva॒vapa॑rī pra॒tara॑ṇā tara॒ntā Á
su॒va॒rvidā॑ dṛ॒śayē॒ bhūri॑raśmī Á
sūryā॒ hi ca॒ndrā vasu॑tvē॒ṣa da॑ŗśatā Á
ma॒na॒svinō॒ bhānu॑ cara॒tō’nu॒ saṃdivam Á
a॒sya śravō॑ na॒dya॑ḥ sa॒pta bi॑bhrati Á
dyāvā॒ kṣāmā॑ pṛthi॒vī da॑ŗśa॒taṃ vapu॑ḥ Á
a॒smē sūryācandra॒masā॑’bhi॒cakṣē Á
śra॒ddhēkami॑ndra caratō vicartu॒ram Á
pū॒rvā॒pa॒raṃ ca॑ratō mā॒yayai॒tau Á
śiśū॒ krīḍa॑ntau॒ pari॑yātō adhva॒ram Á
viśvānya॒nyō bhuva॑nā’bhi॒caṣṭē Á
ṛ॒tūna॒nyō vi॒dadha॑jjāyatē॒ puna॑ḥ Á
hira॑ṇyavarṇā॒ḥ śuca॑yaḥ pāva॒kā yāsu॑
jā॒taḥ ka॒śyapō॒ yāsvindra॑ḥ Á

a॒gniṃ yā garbha॑ṃ dadhi॒rē virū॑pā॒stāna॒
āpa॒śśagg syō॒nā bha॑vantu Á

yāsā॒ġ॒ rājā॒ varu॑ṇō॒ yāti॒
madhyē॑ satyānṛ॒tē a॑va॒paśya॒ṃ janā॑nām Á

ma॒dhu॒ścuta॒ḥ śuca॑yō॒ yāḥ pā॑va॒kāstāna॒
āpa॒śśagg syō॒nā bha॑vantu Á

yāsāṃ dē॒vā di॒vi kṛ॒ṇvanti॑ bha॒kṣaṃ yā
a॒ntari॑kṣē bahu॒dhā bhava॑nti Á

yāḥ pṛ॑thi॒vīṃ paya॑sō॒ndanti॑ śu॒krāstāna॒
āpa॒śśagg syō॒nā bha॑vantu Á

śi॒vēna॑ mā॒ cakṣu॑ṣā paśyatāpaḥ śi॒vayā॑
ta॒nuvōpa॑spṛśata॒ tvaca॑ṃ mē Á

sarvāġ॑ a॒gnīġra॑phsu॒ṣadō॑ huvē vō॒
mayi॒ varcō॒ bala॒mōjō॒ nidha॑tta Á

āpō॑ bha॒drā ghṛ॒tamidāpa॑ āsura॒gnīṣōmau॑
bibhra॒tyāpa॒ ittāḥ Á

tī॒vrō rasō॑ madhu॒pṛcā॑maraṅga॒ma
ā mā prā॒ṇēna॑ sa॒ha varca॑sā gaņ Á

āditpa॑śyāmyu॒ta vā॑ śṛṇō॒myā
mā॒ ghōṣō॑ gacchati॒ vāṅna॑ āsām Á

manyē॑ bhējā॒nō a॒mṛta॑sya॒ tarhi॒
hira॑ṇyavarṇā॒ atṛ॑paṃ ya॒dā va॑ḥ Á

nāsa॑dāsī॒nnō sadā॑sītta॒dānīm Á
nāsī॒drajō॒ nō vyō॑mā pa॒rō yat Á
kimāva॑rīva॒ḥ kuha॒kasya॒ śarmaņ॑ Á
ambha॒ḥ kimā॑sī॒dgaha॑naṃ gabhī॒ram Á
na mṛ॒tyura॒mṛta॒ṃ tarhi॒ na Á

rātri॑yā॒ ahna॑ āsītprakē॒taḥ Á
ānī॑davā॒tagg sva॒dhayā॒ tadēkam Á
tasmāddhā॒nyaṃ na pa॒raḥ kiñca॒nāsa॑ Á
tama॑ āsī॒ttama॑sā gū॒ḍhamagrē prakē॒tam Á
sa॒li॒laġ sarva॑mā i॒dam Á
tu॒cchēnā॒bhvapi॑hita॒ṃ yadāsīt Á
tama॑sa॒stanma॑hi॒nā jā॑ya॒taikam Á
kāma॒stadagrē॒ sama॑varta॒tādhi॑ Á
mana॑sō॒ rēta॑ḥ pratha॒maṃ yadāsīt Á
sa॒tō bandhu॒masa॑ti॒ nira॑vindaņ Á
hṛ॒di pra॒tīṣyā॑ ka॒vayō॑ manī॒ṣā Á
ti॒ra॒ścīnō॒ vita॑tō ra॒śmirē॑ṣām Á
a॒dhasvi॑dā॒sī 3 du॒pari॑svidāsī 3 t Á
rē॒tō॒dhā ā॑sanmahi॒mā na॑ āsaņ Á
sva॒dhā a॒vastā॒tpraya॑tiḥ pa॒rastāt Á
kō a॒ddhā vē॑da॒ ka i॒ha pravō॑cat Á
kuta॒ ājā॑tā॒ kuta॑ i॒yaṃ visṛ॑ṣṭiḥ Á
a॒rvāgdē॒vā a॒sya vi॒sarja॑nāya Á
athā॒ kō vē॑da॒ yata॑ āba॒bhūva॑ Á
i॒yaṃ visṛ॑ṣṭi॒ryata॑ āba॒bhūva॑ Á
yadi॑ vā da॒dhē yadi॑ vā॒ na Á

yō a॒syādhya॑kṣaḥ para॒mē vyō॑maņ Á
sō a॒ṅga vē॑da॒ yadi॑ vā॒ na vēda॑ Á
kiggsvi॒dvana॒ṃ ka u॒sa vṛ॒kṣa ā॑sīt Á
yatō॒ dyāvā॑pṛthi॒vī ni॑ṣṭata॒kṣuḥ Á
manī॑ṣiṇō॒ mana॑sā pṛ॒cchatēdu॒ tat Á
yada॒dhyati॑ṣṭha॒dbhuva॑nāni dhā॒rayaņ॑ Á
brahma॒ vana॒ṃ brahma॒ savṛ॒kṣa ā॑sīt Á
yatō॒ dyāvā॑pṛthi॒vī ni॑ṣṭata॒kṣuḥ Á
manī॑ṣiṇō॒ mana॑sā॒ vibra॑vīmi vaḥ Á
brahmā॒dhyati॑ṣṭha॒dbhuva॑nāni dhā॒rayaņ॑ Á
prā॒tara॒gniṃ prā॒tarindraġ॑ havāmahē Á
prā॒tarmi॒trāvaru॑ṇā prā॒tara॒śvinā Á
prā॒tarbhaga॑ṃ pū॒ṣaṇa॒ṃ brahma॑ṇa॒spatim Á
prā॒taḥ sōma॑mu॒ta ru॒draġ hu॑vēma Á
prā॒ta॒rjita॒ṃ bhaga॑mu॒graġ hu॑vēma Á
va॒yaṃ pu॒tramadi॑tē॒ryō vi॑dha॒rtā Á
ā॒dhraści॒dyaṃ manya॑mānastu॒raści॑t Á
rājā॑ci॒dyaṃ bhaga॑ṃ bha॒kṣītyāha॑ Á
bhaga॒ praṇē॑ta॒rbhaga॒ satya॑rādhaḥ Á
bhagē॒māṃ dhiya॒muda॑va॒dada॑nnaḥ Á
bhaga॒ praṇō॑ janaya॒ gōbhi॒raśvaiḥ Á

bhaga॒ pranṛbhi॑rnṛ॒vanta॑ssyāma Á
u॒tēdānī॒ṃ bhaga॑vantaḥ syāma Á
u॒ta prapi॒tva u॒ta madhyē॒ ahnām Á
u॒tōdi॑tā maghava॒nthsūrya॑sya Á
va॒yaṃ dē॒vānāġ॑ suma॒tau syā॑ma Á
bhaga॑ ē॒va bhaga॑vāġ astu dēvāḥ Á
tēna॑ va॒yaṃ bhaga॑vantaḥ syāma Á
taṃ tvā॑ bhaga॒ sarva॒ ijjō॑havīmi Á
sa nō॑ bhaga pura ē॒tā bha॑vē॒ha Á
sama॑dhva॒rāyō॒ṣasō॑ namanta Á
da॒dhi॒krāvē॑va॒ śuca॑yē pa॒dāya॑ Á
a॒rvā॒cī॒naṃ va॑su॒vida॒ṃ bhaga॑ṃ naḥ Á
ratha॑mi॒vāśvā॑ vā॒jina॒ āva॑hantu Á
aśvā॑vatī॒rgōma॑tīrna u॒ṣāsa॑ḥ Á
vī॒rava॑tī॒ḥ sada॑mucchantu bha॒drāḥ Á
ghṛ॒taṃ duhā॑nā vi॒śvata॒ḥ prapī॑nāḥ Á
yū॒yaṃ pā॑ta sva॒stibhi॒ḥ sadā॑ naḥ Á Á 29 Á Á
a॒gnirna॑ḥ pātu॒ kṛtti॑kāḥ Á
nakṣa॑traṃ dē॒vami॑ndri॒yam Á
i॒damā॑sāṃ vicakṣa॒ṇam Á

ha॒virā॒saṃ ju॑hōtana Á
yasya॒ bhānti॑ ra॒śmayō॒ yasya॑ kē॒tava॑ḥ Á
yasyē॒mā viśvā॒ bhuva॑nāni॒ sarvā Á
sakṛtti॑kābhira॒bhi sa॒ṃvasā॑naḥ Á
a॒gnirnō॑ dē॒vassu॑vi॒tē da॑dhātu Á
pra॒jāpa॑tē rōhi॒ṇī vē॑tu॒ patnī Á
vi॒śvarū॑pā bṛha॒tī ci॒trabhā॑nuḥ Á
sā nō॑ ya॒jñasya॑ suvi॒tē da॑dhātu Á
yathā॒ jīvē॑ma śa॒rada॒ssavī॑rāḥ Á
rō॒hi॒ṇī dē॒vyuda॑gātpu॒rastāt Á
viśvā॑rū॒pāṇi॑ prati॒mōda॑mānā Á
pra॒jāpa॑tiġ ha॒viṣā॑ va॒rdhaya॑ntī Á
pri॒yā dē॒vānā॒mupa॑yātu ya॒jñam Á
sōmō॒ rājā॑ mṛgaśī॒ŗ॒ṣēṇa॒ āgaņ॑ Á
śi॒vaṃ nakṣa॑traṃ pri॒yama॑sya॒ dhāma॑ Á
ā॒pyāya॑mānō bahu॒dhā janē॑ṣu Á
rēta॑ḥ pra॒jāṃ yaja॑mānē dadhātu Á
yattē॒ nakṣa॑traṃ mṛgaśī॒ŗ॒ṣamasti॑ Á
pri॒yaġ rā॑jan pri॒yata॑maṃ pri॒yāṇām Á
tasmai॑ tē sōma ha॒viṣā॑ vidhēma Á
śaṃ na॑ ēdhi dvi॒padē॒ śaṃ catu॑ṣpadē Á

ā॒rdrayā॑ ru॒draḥ pratha॑māna ēti Á
śrēṣṭhō॑ dē॒vānā॒ṃ pati॑raghni॒yānām Á
nakṣa॑tramasya ha॒viṣā॑ vidhēma Á
mā na॑ḥ pra॒jāġ rī॑riṣa॒nmōta vī॒rāņ Á
hē॒tī ru॒drasya॒ pari॑ṇō vṛṇaktu Á
ā॒rdrā nakṣa॑traṃ juṣatāġ ha॒virna॑ḥ Á
pra॒mu॒ñcamā॑nau duri॒tāni॒ viśvā Á
apā॒ghaśaġ॑ sannudatā॒marā॑tim Á
puna॑rnō dē॒vyadi॑tispṛṇōtu Á
puna॑rvasū na॒ḥ puna॒rētāṃ ya॒jñam Á
puna॑rnō dē॒vā a॒bhiya॑ntu॒ sarvē Á
puna॑ḥ punarvō ha॒viṣā॑ yajāmaḥ Á
ē॒vā na dē॒vyadi॑tirana॒rvā Á
viśva॑sya bha॒rtrī jaga॑taḥ prati॒ṣṭhā Á
puna॑rvasū ha॒viṣā॑ va॒rdhaya॑ntī Á
pri॒yaṃ dē॒vānā॒mapyē॑tu॒ pātha॑ḥ Á
bṛha॒spati॑ḥ pratha॒maṃ jāya॑mānaḥ Á
ti॒ṣya॑ṃ nakṣa॑trama॒bhi saṃba॑bhūva Á
śrēṣṭhō॑ dē॒vānā॒ṃ pṛta॑nāsu ji॒ṣṇuḥ Á
diśō’nu॒ sarvā॒ abha॑yaṃ nō astu Á
ti॒ṣya॑ḥ pu॒rastā॑du॒ta ma॑dhya॒tō na॑ḥ Á

bṛha॒spati॑rna॒ḥ pari॑pātu pa॒ścāt Á
bādhē॑tā॒ṃ dvēṣō॒ abha॑yaṃ kṛṇutām Á
su॒vīrya॑sya॒ pata॑yaḥ syāma Á
i॒daġ sa॒rpēbhyō॑ ha॒vira॑stu॒ juṣṭam Á
ā॒śrē॒ṣā yēṣā॑manu॒yanti॒ cēta॑ḥ Á
yē a॒ntari॑kṣaṃ pṛthi॒vīṃ kṣi॒yanti॑ Á
tē na॑ḥ sa॒rpāsō॒ hava॒māga॑miṣṭhāḥ Á
yē rō॑ca॒nē sūrya॒syāpi॑ sa॒rpāḥ Á
yē diva॑ṃ dē॒vīmanu॑ sa॒ñcara॑nti Á
yēṣā॑māśrē॒ṣā a॑nu॒yanti॒ kāmam Á
tēbhya॑ḥ sa॒rpēbhyō॒ madhu॑majjuhōmi Á
upa॑hūtāḥ pi॒tarō॒ yē ma॒ghāsu॑ Á
manō॑javasaḥ su॒kṛta॑ḥ sukṛ॒tyāḥ Á
tē nō॒ nakṣa॑trē॒ hava॒māga॑miṣṭhāḥ Á
sva॒dhābhi॑rya॒jñaṃ praya॑taṃ juṣantām Á
yē a॑gnida॒gdhā yē’na॑gnidagdhāḥ Á
yē॑’muṃ lō॒kaṃ pi॒tara॑ḥ kṣi॒yanti॑ Á
yāgśca॑ vi॒dmayāġ u॑ ca॒ na pra॑vi॒dma Á
ma॒ghāsu॑ ya॒jñaġ sukṛ॑taṃ juṣantām Á
gavā॒ṃ pati॒ḥ phalgu॑nīnāmasi॒ tvam Á
tada॑ryamanvaruṇa mitra॒cāru॑ Á
www.prapatti.com 52 Sunder Kidāmbi



udakaśānti mantrāḥ

taṃ tvā॑ va॒yaġ sa॑ni॒tāraġ॑ sanī॒nām Á
jī॒vā jīva॑nta॒mupa॒ saṃvi॑śēma Á
yēnē॒mā viśvā॒ bhuva॑nāni॒ sañji॑tā Á
yasya॑ dē॒vā a॑nusa॒ṃyanti॒ cēta॑ḥ Á
a॒rya॒mā rājā॒’jara॒stuvi॑ṣmāņ Á
phalgu॑nīnāmṛṣa॒bhō rō॑ravīti Á
śrēṣṭhō॑ dē॒vānāṃ bhagavō bhagāsi Á
tattvā॑ vidu॒ḥ phalgu॑nī॒stasya॑ vittāt Á
a॒smabhya॑ṃ kṣa॒trama॒jaraġ॑ su॒vīryam Á
gōma॒daśva॑va॒dupa॒ sannu॑dē॒ha Á
bhagō॑ ha dā॒tā bhaga॒ itpra॑dā॒tā Á
bhagō॑ dē॒vīḥ phalgu॑nī॒rāvi॑vēśa Á
bhaga॒syēttaṃ pra॑sa॒vaṃ ga॑mēma Á
yatra॑ dē॒vaiḥ sa॑dha॒māda॑ṃ madēma Á
āyā॑tu dē॒vaḥ sa॑vi॒tōpa॑yātu Á
hi॒ra॒ṇyayē॑na su॒vṛtā॒ rathē॑na Á
vaha॒ņ॒ hastaġ॑ su॒bhaġ॑ vidma॒nāpa॑sam Á
prayaccha॑nta॒ṃ papu॑ri॒ṃ puṇya॒maccha॑ Á
hasta॒ḥ praya॑cchatva॒mṛta॒ṃ vasī॑yaḥ Á
dakṣi॑ṇēna॒ prati॑gṛbhṇīma ēnat Á
dā॒tāra॑ma॒dya sa॑vi॒tā vi॑dēya Á

yō nō॒ hastā॑ya prasu॒vāti॑ ya॒jñam Á
tvaṣṭā॒ nakṣa॑trama॒bhyē॑ti ci॒trām Á
su॒bhaġ sa॑saṃyuva॒tiġ rōca॑mānām Á
ni॒vē॒śaya॑nna॒mṛtā॒nmartyāg॑śca Á
rū॒pāṇi॑ pi॒ġ॒śanbhuva॑nāni॒ viśvā Á
tanna॒stvaṣṭā॒ tadu॑ ci॒trā vica॑ṣṭām Á
tannakṣa॑traṃ bhūri॒dā a॑stu॒ mahyam Á
tanna॑ḥ pra॒jāṃ vī॒rava॑tīġ sanōtu Á
gōbhi॑rnō॒ aśvai॒ḥ sama॑naktu ya॒jñam Á
vā॒yurnakṣa॑trama॒bhyē॑ti॒ niṣṭyām Á
ti॒gmaśṛ॑ṃgō vṛṣa॒bhō rōru॑vāṇaḥ Á
sa॒mī॒raya॒nbhuva॑nā māta॒riśvā Á
apa॒ dvēṣāġ॑si nudatā॒marā॑tīḥ Á
tannō॑ vā॒yustadu॒ niṣṭyā॑ śṛṇōtu Á
tannakṣa॑traṃ bhūri॒dā a॑stu॒ mahyam Á
tannō॑ dē॒vāsō॒ anu॑jānantu॒ kāmam Á
yathā॒ tarē॑ma duri॒tāni॒ viśvā Á
dū॒rama॒smacchatra॑vō yantu bhī॒tāḥ Á
tadi॑ndrā॒gnī kṛ॑ṇutā॒ṃ tadviśā॑khē Á
tannō॑ dē॒vā anu॑madantu ya॒jñam Á
pa॒ścātpu॒rastā॒dabha॑yaṃ nō astu Á

nakṣa॑trāṇā॒madhi॑patnī॒ viśā॑khē Á
śrēṣṭhā॑vindrā॒gnī bhuva॑nasya gō॒pau Á
viṣū॑ca॒ḥ śatrū॑napa॒bādha॑mānau Á
apa॒kṣudha॑ṃ nudatā॒marā॑tim Á
pū॒rṇā pa॒ścādu॒ta pū॒rṇā pu॒rastāt Á
unma॑dhya॒taḥ paurṇamā॒sī ji॑gāya Á
tasyāṃ dē॒vā adhi॑ sa॒ṃvasa॑ntaḥ Á
u॒tta॒mē nāka॑ i॒ha mā॑dayantām Á
pṛ॒thvī su॒varcā॑ yuva॒tiḥ sa॒jōṣāḥ Á
pau॒rṇa॒mā॒syuda॑gā॒cchōbha॑mānā Á
ā॒pyā॒yaya॑ntī duri॒tāni॒ viśvā Á
u॒ruṃ duhā॒ṃ yaja॑mānāya ya॒jñam Á Á 30 Á Á
ṛ॒ddhyāsma॑ ha॒vyairnama॑sōpa॒sadya॑ Á
mi॒traṃ dē॒vaṃ mi॑tra॒dhēya॑ṃ nō astu Á
a॒nū॒rā॒dhāņ ha॒viṣā॑ va॒rdhaya॑ntaḥ Á
śa॒taṃ jī॑vēma śa॒rada॒ḥ savī॑rāḥ Á
ci॒traṃ nakṣa॑tra॒muda॑gātpu॒rastāt Á
a॒nū॒rā॒dhāsa॒ iti॒ yadvada॑nti Á
tanmi॒tra ē॑ti pa॒thibhi॑rdēva॒yānaiḥ Á
hi॒ra॒ṇyayai॒rvita॑taira॒ntari॑kṣē Á

indrō jyē॒ṣṭhāmanu॒ nakṣa॑tramēti Á
yasmi॑nvṛ॒traṃ vṛ॑tra॒tūryē॑ ta॒tāra॑ Á
tasmi॑nva॒yama॒mṛta॒ṃ duhā॑nāḥ Á
kṣudha॑ṃ tarēma॒ duri॑ti॒ṃ duri॑ṣṭim Á
pu॒ra॒nda॒rāya॑ vṛṣa॒bhāya॑ dhṛ॒ṣṇavē Á
aṣā॑ḍhāya॒ saha॑mānāya mī॒ḍhuṣē Á
indrā॑ya jyē॒ṣṭhā madhu॑ma॒dduhā॑nā Á
u॒ruṃ kṛ॑ṇōtu॒ yaja॑mānāya lō॒kam Á
mūla॑ṃ pra॒jāṃ vī॒rava॑tīṃ vidēya Á
parācyētu॒ niŗṛ॑tiḥ parā॒cā Á
gōbhi॒rnakṣa॑traṃ pa॒śubhi॒ḥ sama॑ktam Á
aha॑rbhūyā॒dyaja॑mānāya॒ mahyam Á
aha॑rnō a॒dya su॑vi॒tē da॑dhātu Á
mūla॒ṃ nakṣa॑tra॒miti॒ yadvada॑nti Á
parā॑cīṃ vā॒cā niŗṛ॑tiṃ nudāmi Á
śi॒vaṃ pra॒jāyai॑ śi॒vama॑stu॒ mahyam Á
yā di॒vyā āpa॒ḥ paya॑sā sambabhū॒vuḥ Á
yā a॒ntari॑kṣa u॒ta pārthi॑vī॒ryāḥ Á
yāsā॑maṣā॒ḍhā a॑nu॒yanti॒ kāmam Á
tā na॒ āpa॒śśagg syō॒nā bha॑vantu Á
yāśca॒ kūpyā॒ yāśca॑ nā॒dyāḥ samu॒driyāḥ Á

yāśca॑ vaiśa॒ntīru॒ta prā॑sa॒cīryāḥ Á
yāsā॑maṣā॒ḍhā madhu॑ bha॒kṣaya॑nti Á
tā na॒ āpa॒śśagg syō॒nā bha॑vantu Á
tannō॒ viśvē॒ upa॑ śṛṇvantu dē॒vāḥ Á
tada॑ṣā॒ḍhā a॒bhisaṃya॑ntu ya॒jñam Á
tannakṣa॑traṃ prathatāṃ pa॒śubhya॑ḥ Á
kṛ॒ṣirvṛ॒ṣṭiryaja॑mānāya kalpatām Á
śu॒bhrāḥ ka॒nyā॑ yuva॒taya॑ḥ su॒pēśa॑saḥ Á
ka॒rma॒kṛta॑ḥ su॒kṛtō॑ vī॒ryā॑vatīḥ Á
viśvāndē॒vāņ ha॒viṣā॑ va॒rdhaya॑ntīḥ Á
a॒ṣā॒ḍhāḥ kāma॒mupa॑yāntu ya॒jñam Á
yasmi॒nbrahmā॒bhyaja॑ya॒tsarva॑mē॒tat Á
a॒muṃ ca॑ lō॒kami॒damū॑ca॒ sarvam Á
tannō॒ nakṣa॑tramabhi॒jidvi॒jitya॑ Á
śriya॑ṃ dadhā॒tvahṛ॑ṇīyamānam Á
u॒bhau lō॒kau brahma॑ṇā॒ sañji॑tē॒mau Á
tannō॒ nakṣa॑tramabhi॒jidvica॑ṣṭām Á
tasmi॑nva॒yaṃ pṛta॑nā॒ḥ saṃ ja॑yēma Á
tannō॑ dē॒vāsō॒ anu॑jānantu॒ kāmam Á
śṛ॒ṇvanti॑ śrō॒ṇāma॒mṛta॑sya gō॒pām Á
puṇyā॑masyā॒ upa॑śṛṇōmi॒ vācam Á

ma॒hīṃ dē॒vīṃ viṣṇu॑patnīmajū॒ryām Á
pra॒tīcī॑ mēnāġ ha॒viṣā॑ yajāmaḥ Á
trē॒dhā viṣṇu॑rurugā॒yō vica॑kramē Á
ma॒hīṃ diva॑ṃ pṛthi॒vīma॒ntari॑kṣam Á
tacchrō॒ṇaiti॒ śrava॑ i॒cchamā॑nā Á
puṇya॒gg॒ ślōka॒ṃ yaja॑mānāya kṛṇva॒tī Á
a॒ṣṭau dē॒vā vasa॑vassō॒myāsa॑ḥ Á
cata॑srō dē॒vīra॒jarā॒ḥ śravi॑ṣṭhāḥ Á
tē ya॒jñaṃ pāntu॒ raja॑saḥ pa॒rastāt Á
sa॒ṃva॒thsa॒rīṇa॑ma॒mṛtagg॑ sva॒sti Á
ya॒jñaṃ na॑ḥ pāntu॒ vasa॑vaḥ pu॒rastāt Á
da॒kṣi॒ṇa॒tō॑’bhiya॑ntu॒ śravi॑ṣṭhāḥ Á
puṇya॒ṃ nakṣa॑trama॒bhi saṃvi॑śāma Á
mā nō॒ arā॑tira॒ghaśa॒ġ॒ sā’gaņ॑ Á
kṣa॒trasya॒ rājā॒ varu॑ṇō’dhirā॒jaḥ Á
nakṣa॑trāṇāġ śa॒tabhi॑ṣa॒gvasi॑ṣṭhaḥ Á
tau dē॒vēbhya॑ḥ kṛṇutō dī॒rghamāyu॑ḥ Á
śa॒taġ sa॒hasrā॑ bhēṣa॒jāni॑ dhattaḥ Á
ya॒jñaṃ nō॒ rājā॒ varu॑ṇa॒ upa॑yātu Á
tannō॒ viśvē॑ a॒bhi saṃya॑ntu dē॒vāḥ Á
tannō॒ nakṣa॑traġ śa॒tabhi॑ṣagjuṣā॒ṇam Á

dī॒rghamāyu॒ḥ prati॑radbhēṣa॒jāni॑ Á
a॒ja ēka॑pā॒duda॑gātpu॒rastāt Á
viśvā॑ bhū॒tāni॑ prati॒ mōda॑mānaḥ Á
tasya॑ dē॒vāḥ pra॑sa॒vaṃ ya॑nti॒ sarvē Á
prō॒ṣṭha॒pa॒dāsō॑ a॒mṛta॑sya gō॒pāḥ Á
vi॒bhrāja॑mānaḥ samidhā॒na u॒graḥ Á
ā’ntari॑kṣamaruha॒daga॒ndyām Á
taġ sūrya॑ṃ dē॒vama॒jamēka॑pādam Á
prō॒ṣṭha॒pa॒dāsō॒ anu॑yanti॒ sarvē Á
ahi॑rbu॒dhniya॒ḥ pratha॑māna ēti Á
śrēṣṭhō॑ dē॒vānā॑mu॒ta mānu॑ṣāṇām Á
taṃ brāhma॒ṇāḥ sō॑ma॒pāḥ sō॒myāsa॑ḥ Á
prō॒ṣṭha॒pa॒dāsō॑ a॒bhira॑kṣanti॒ sarvē Á
ca॒tvāra॒ ēka॑ma॒bhi karma॑ dē॒vāḥ Á
prō॒ṣṭha॒pa॒dāsa॒ iti॒yāņ vada॑nti Á
tē bu॒dhniya॑ṃ pari॒ṣadyagg॑ stu॒vanta॑ḥ Á
ahiġ॑ rakṣanti॒ nama॑sōpa॒sadya॑ Á
pū॒ṣā rē॒vatyanvē॑ti॒ panthām Á
pu॒ṣṭi॒patī॑ paśu॒pā vāja॑bastyau Á
i॒māni॑ ha॒vyā praya॑tā juṣā॒ṇā Á
su॒gairnō॒ yānai॒rupa॑yātāṃ ya॒jñam Á

kṣu॒drānpa॒śūnra॑kṣatu rē॒vatī॑ naḥ Á
gāvō॑ nō॒ aśvā॒ġ॒ anvē॑tu pū॒ṣā Á
anna॒ġ॒ rakṣa॑ntau bahu॒dā virū॑pam Á
vājaġ॑ sanutā॒ṃ yaja॑mānāya ya॒jñam Á
tada॒śvinā॑vaśva॒yujōpa॑yātām Á
śubha॒ṃ gami॑ṣṭhau su॒yamē॑bhi॒raśvaiḥ Á
svaṃ nakṣa॑traġ ha॒viṣā॒ yaja॑ntau Á
madhvā॒ sampṛ॑ktau॒ yaju॑ṣā॒ sama॑ktau Á
yau dē॒vānāṃ bhi॒ṣajau॑ havyavā॒hau Á
viśva॑sya dū॒tāva॒mṛta॑sya gō॒pau Á
tau nakṣa॑traṃ jujuṣā॒ṇōpa॑yātām Á
namō॒’śvibhyāṃ kṛṇumō’śva॒yugbhyām Á
apa॑ pā॒pmāna॒ṃ bhara॑ṇīrbharantu Á
tadya॒mō rājā॒ bhaga॑vā॒ņ॒ vica॑ṣṭām Á
lō॒kasya॒ rājā॑ maha॒tō ma॒hāņ hi Á
su॒gaṃ na॒ḥ panthā॒mabha॑yaṃ kṛṇōtu Á
yasmi॒nnakṣa॑trē ya॒ma ēti॒ rājā Á
yasmi॑nnēnama॒bhyaṣi॑ṃcanta dē॒vāḥ Á
tada॑sya ci॒traġ ha॒viṣā॑ yajāma Á
apa॑ pā॒pmāna॒ṃ bhara॑ṇīrbharantu Á
ni॒vēśa॑nī sa॒ṅgama॑nī॒ vasū॑nā॒ṃ

viśvā॑ rū॒pāṇi॒ vasūnyāvē॒śaya॑ntī Á
sa॒ha॒sra॒pō॒ṣaġ su॒bhagā॒ rarā॑ṇā॒
sā na॒ āga॒nvarca॑sā saṃvidā॒nā Á

yattē॑ dē॒vā ada॑dhurbhāga॒dhēya॒mamā॑vāsyē
sa॒ṃvasa॑ntō mahi॒tvā Á

sā nō॑ ya॒jñaṃ pi॑pṛhi viśvavārē
ra॒yiṃ nō॑ dhēhi subhagē su॒vīram Á Á 31 Á Á

navō॑navō bhavati॒ jāya॑mā॒nō’hnāṃ
kē॒turu॒ṣasā॑mē॒tyagrē Á

bhā॒gaṃ dē॒vēbhyō॒ vida॑dhātyā॒yan
praca॒ndramāstirati dī॒rghamāyu॑ḥ Á

yamā॑di॒tyā a॒ġ॒śumāpyā॒yaya॑nti॒
yamakṣi॑ta॒makṣi॑taya॒ḥ piba॑nti Á

tēna॑ nō॒ rājā॒ varu॑ṇō॒
bṛha॒spati॒rāpyā॑yayantu॒ bhuva॑nasya gō॒pāḥ Á

yē virū॑pē॒ sama॑nasā sa॒ṃvyaya॑ntī Á
sa॒mā॒naṃ tantu॑ṃ paritāta॒nātē Á
vi॒bhū pra॒bhū a॑nu॒bhū vi॒śvatō॑ huvē Á
tē nō॒ nakṣa॑trē॒ hava॒māga॑mētam Á
va॒yaṃ dē॒vī brahma॑ṇā saṃvidā॒nāḥ Á

su॒ratnā॑sō dē॒vavī॑ti॒ṃ dadhā॑nāḥ Á
a॒hō॒rā॒trē ha॒viṣā॑ va॒rdhaya॑ntaḥ Á
ati॑ pā॒pmāna॒mati॑ muktyā gamēma Á
pratyu॑vadṛśyāya॒tī Á
vyu॒cchantī॑ duhi॒tā di॒vaḥ Á
a॒pō ma॒hī vṛ॑ṇutē॒ cakṣu॑ṣā Á
tamō॒ jyōti॑ṣkṛṇōti sū॒narī Á
udu॒striyāssacatē॒ sūrya॑ḥ Á
sacā॑ u॒dyannakṣa॑tramarci॒mat Á
tavēdu॑ṣō॒ vyuṣi॒ sūrya॑sya ca Á
saṃbha॒ktēna॑ gamēmahi Á
tannō॒ nakṣa॑tramarci॒mat Á
bhā॒nu॒mattēja॑ u॒ccara॑t Á
upa॑ya॒jñami॒hāga॑mat Á
pranakṣa॑trāya dē॒vāya॑ Á
indrā॒yēnduġ॑ havāmahē Á
sa na॑ḥ savi॒tā su॑vathsa॒nim Á
pu॒ṣṭi॒dāṃ vī॒rava॑ttamam Á
udu॒tyaṃ jā॒tavē॑dasaṃ dē॒vaṃ va॑hanti kē॒tava॑ḥ Á
dṛ॒śē viśvā॑ya॒ sūryam Á
ci॒traṃ dē॒vānā॒muda॑gā॒danī॑ka॒ṃ

cakṣu॑rmi॒trasya॒ varu॑ṇasyā॒gnēḥ Á
ā’prā॒ dyāvā॑pṛthi॒vī a॒ntari॑kṣa॒ġ॒
sūrya॑ ā॒tmā jaga॑tasta॒sthuṣa॑śca Á

adi॑tirna uruṣya॒tvadi॑ti॒ḥ śarma॑ yacchatu Á
adi॑tiḥ pā॒tvaġha॑saḥ Á
ma॒hīmū॒ṣu mā॒taraġ॑ suvra॒tānā॑mṛ॒tasya॒
patnī॒mava॑sē huvēma Á Á

tu॒vi॒kṣa॒trāma॒jara॑ntīmurū॒cīġ
su॒śarmā॑ṇa॒madi॑tiġ su॒praṇī॑tim Á

i॒daṃ viṣṇu॒rvica॑kramē trē॒dhā nida॑dhē pa॒dam Á
samū॑ḍhamasya pāġsu॒rē Á
pratadviṣṇu॑stavatē vī॒ryā॑ya Á
mṛ॒gō na bhī॒maḥ ku॑ca॒rō gi॑ri॒ṣṭhāḥ Á
yasyō॒ruṣu॑ tri॒ṣu vi॒krama॑ṇēṣu Á
adhi॑kṣi॒yanti॒ bhuva॑nāni॒ viśvā Á
a॒gnirmū॒rdhā di॒vaḥ ka॒kutpati॑ḥ pṛthi॒vyā a॒yam Á Á
a॒pāġ rētāġ॑si jinvati Á
bhuvō॑ ya॒jñasya॒ raja॑saśca nē॒tā
yatrā॑ ni॒yudbhi॒ḥ saca॑sē śi॒vābhi॑ḥ Á

di॒vi mū॒rdhāna॑ṃ dadhiṣē suva॒ŗ॒ṣāṃ ji॒hvāma॑gnē
cakṛṣē havya॒vāham Á

anu॑ nō॒’dyānu॑matirya॒jñaṃ dē॒vēṣu॑ manyatām Á
a॒gniśca॑ havya॒vāha॑nō॒ bhava॑tāṃ dā॒śuṣē॒ maya॑ḥ Á
anvida॑numatē॒ tvaṃ manyā॑sai॒ śaṃ ca॑ naḥ kṛdhi Á
kratvē॒ dakṣā॑ya nō hinu॒ praṇa॒ āyūġ॑ṣi tāriṣaḥ Á
ha॒vya॒vāha॑mabhimāti॒ṣāham Á
ra॒kṣō॒haṇa॒ṃ pṛta॑nāsu ji॒ṣṇum Á Á
jyōti॑ṣmanta॒ṃ dīdya॑ta॒ṃ pura॑ndhim Á
a॒gnigg svi॑ṣṭa॒kṛta॒mā hu॑vēma Á
svi॑ṣṭamagnē a॒bhi tatpṛ॑ṇāhi Á
viśvā॑ dēva॒ pṛta॑nā a॒bhiṣya Á
u॒ruṃ na॒ḥ panthāṃ pradi॒śanvibhā॑hi Á
jyōti॑ṣmaddhēhya॒jara॑ṃ na॒ āyu॑ḥ Á Á 32 Á Á
a॒gnayē॒ svāhā॒ kṛtti॑kābhya॒ḥ svāhā Á
a॒mbāyai॒ svāhā॑ du॒lāyai॒ svāhā Á
ni॒ta॒tnyai svāhā॒’bhraya॑ntyai॒ svāhā Á
mē॒ghaya॑ntyai॒ svāhā॑ va॒ŗ॒ṣaya॑ntyai॒ svāhā Á
cu॒pu॒ṇīkā॑yai॒ svāhā Á
pra॒jāpa॑tayē॒ svāhā॑ rōhi॒ṇyai svāhā Á
rōca॑mānāyai॒ svāhā pra॒jābhya॒ḥ svāhā Á
sōmā॑ya॒ svāhā॑ mṛgaśī॒ŗ॒ṣāya॒ svāhā Á

i॒nva॒kābhya॒ḥ svāhauṣa॑dhībhya॒ḥ svāhā Á
rā॒jyāya॒ svāhā॒’bhiji॑tyai॒ svāhā Á
ru॒drāya॒ svāhā॒’rdrāyai॒ svāhā Á
pinva॑mānāyai॒ svāhā॑ pa॒śubhya॒ḥ svāhā Á
adi॑tyai॒ svāhā॒ puna॑rvasubhyām Á
svāhā’’bhūtyai॒ svāhā॒ prajātyai॒ svāhā Á
bṛha॒spata॑yē॒ svāhā॑ ti॒ṣyā॑ya॒ svāhā Á
bra॒hma॒va॒rca॒sāya॒ svāhā Á
sa॒rpēbhya॒ḥ svāhā’’śrē॒ṣābhya॒ḥ svāhā Á
da॒nda॒śūkēbhya॒ḥ svāhā Á
pi॒tṛbhya॒ḥ svāhā॑ ma॒ghābhya॑ḥ Á
svāhā॑’na॒ghābhya॒ḥ svāhā॑’ga॒dābhya॑ḥ Á
svāhā॑’rundha॒tībhya॒ḥ svāhā Á
a॒rya॒mṇē svāhā॒ phalgu॑nībhyā॒g॒ svāhā Á
pa॒śubhya॒ḥ svāhā Á
bhagā॑ya॒ svāhā॒ phalgu॑nībhyā॒g॒ svāhā Á
śraiṣṭhyā॑ya॒ svāhā Á
sa॒vi॒trē svāhā॒ hastā॑ya Á
svāhā॑ dada॒tē svāhā॑ pṛṇa॒tē Á
svāhā pra॒yaccha॑tē॒ svāhā pratigṛbhṇa॒tē svāhā Á
tvaṣṭrē॒ svāhā॑ ci॒trāyai॒ svāhā Á

caitrā॑ya॒ svāhā pra॒jāyai॒ svāhā Á
vā॒yavē॒ svāhā॒ niṣṭyā॑yai॒ svāhā Á
kā॒ma॒cārā॑ya॒ svāhā॒’bhiji॑tyai॒ svāhā Á
i॒ndrā॒gnibhyā॒g॒ svāhā॒ viśā॑khābhyā॒g॒ svāhā Á
śraiṣṭhyā॑ya॒ svāhā॒’bhiji॑tyai॒ svāhā Á
pau॒rṇa॒mā॒syai svāhā॒ kāmā॑ya॒
svāhā’’ga॑tyai॒ svāhā Á Á 33 Á Á

mi॒trāya॒ svāhā’॑nūrā॒dhēbhya॒ḥ svāhā Á
mi॒tra॒dhēyā॑ya॒ svāhā॒’bhiji॑tyai॒ svāhā Á
indrā॑ya॒ svāhā jyē॒ṣṭhāyai॒ svāhā Á
jyai॒ṣṭhyā॑ya॒ svāhā॒’bhiji॑tyai॒ svāhā Á
pra॒jāpa॑tayē॒ svāhā॒ mūlā॑ya॒ svāhā Á
pra॒jāyai॒ svāhā Á
a॒dbhyaḥ svāhā॑’ṣā॒ḍhābhya॒ḥ svāhā Á
sa॒mu॒drāya॒ svāhā॒ kāmā॑ya॒ svāhā Á
a॒bhiji॑tyai॒ svāhā Á
viśvēbhyō dē॒vēbhya॒ḥ svāhā॑’ṣā॒ḍhābhya॒ḥ svāhā Á
a॒na॒pa॒ja॒yyāya॒ svāhā॒ jityai॒ svāhā Á
brahma॑ṇē॒ svāhā॑’bhi॒jitē॒ svāhā Á
bra॒hma॒lō॒kāya॒ svāhā॒’bhiji॑tyai॒ svāhā Á

viṣṇa॑vē॒ svāhā śrō॒ṇāyai॒ svāhā Á
ślōkā॑ya॒ svāhā śru॒tāya॒ svāhā Á
vasu॑bhya॒ḥ svāhā॒ śravi॑ṣṭhābhya॒ḥ svāhā Á
agrā॑ya॒ svāhā॒ parītyai॒ svāhā Á
varu॑ṇāya॒ svāhā॑ śa॒tabhi॑ṣajē॒ svāhā Á
bhē॒ṣa॒jēbhya॒ḥ svāhā Á
a॒jāyaika॑padē॒ svāhā prōṣṭhapa॒dēbhya॒ḥ svāhā Á
tēja॑sē॒ svāhā brahmavarca॒sāya॒ svāhā Á
aha॑yē bu॒dhniyā॑ya॒ svāhā prōṣṭhapa॒dēbhya॒ḥ svāhā Á
pra॒ti॒ṣṭhāyai॒ svāhā Á
pū॒ṣṇē svāhā॑ rē॒vatyai॒ svāhā Á
pa॒śubhya॒ḥ svāhā Á
a॒śvibhyā॒g॒ svāhā’śva॒yugbhyā॒g॒ svāhā Á
śrōtrā॑ya॒ svāhā॒ śrutyai॒ svāhā Á
ya॒māya॒ svāhā॑’pa॒bhara॑ṇībhya॒ḥ svāhā Á
rā॒jyāya॒ svāhā॒’bhiji॑tyai॒ svāhā Á
a॒mā॒vā॒syā॑yai॒ svāhā॒ kāmā॑ya॒
svāhā’ga॑tyai॒ svāhā Á Á 34 Á Á

ca॒ndrama॑sē॒ svāhā pratī॒dṛśyā॑yai॒ svāhā Á
a॒hō॒rā॒trēbhya॒ḥ svāhā’rdhamā॒sēbhya॒ḥ svāhā Á

māsēbhya॒ḥ svāha॒rtubhya॒ḥ svāhā Á
sa॒ṃva॒thsa॒rāya॒ svāhā Á
ahnē॒ svāhā॒ rātri॑yai॒ svāhā Á
ati॑muktyai॒ svāhā Á
u॒ṣasē॒ svāhā॒ vyu॑ṣṭyai॒ svāhā Á
vyū॒ṣuṣyai॒ svāhā vyu॒cchantyai॒ svāhā Á
vyu॑ṣṭāyai॒ svāhā Á
nakṣa॑trāya॒ svāhō॑dēṣya॒tē svāhā Á
u॒dya॒tē svāhōdi॑tāya॒ svāhā Á
hara॑sē॒ svāhā॒ bhara॑sē॒ svāhā Á
bhrāja॑sē॒ svāhā॒ tēja॑sē॒ svāhā Á
tapa॑sē॒ svāhā brahmavarca॒sāya॒ svāhā Á
sūryā॑ya॒ svāhā॒ nakṣa॑trēbhya॒ḥ svāhā Á
pra॒ti॒ṣṭhāyai॒ svāhā Á
adi॑tyai॒ svāhā prati॒ṣṭhāyai॒ svāhā Á
viṣṇa॑vē॒ svāhā॑ ya॒jñāya॒ svāhā Á
pra॒ti॒ṣṭhāyai॒ svāhā Á Á 35 Á Á
da॒dhi॒krāvṇṇō॑ akāriṣaṃ ji॒ṣṇōraśva॑sya vā॒jina॑ḥ Á
su॒ra॒bhi nō॒ mukhā॑kara॒tpraṇa॒ āyūġ॑ṣi tāriṣat Á
āpō॒ hiṣṭhā ma॑yō॒ bhuva॒stāna॑ ū॒rjē da॑dhātana Á

ma॒hēraṇā॑ya॒ cakṣa॑sē Á
yō va॑śśi॒vata॑mō॒ rasa॒stasya॑ bhājayatē॒ha na॑ḥ Á
u॒śa॒tīri॑va mā॒tara॑ḥ Á
tasmā॒ ara॑ṃ gamāma vō॒ yasya॒ kṣayā॑ya॒ jinva॑tha Á
āpō॑ ja॒naya॑thā ca naḥ Á Á 36 Á Á
udu॑tta॒maṃ va॑ruṇa॒ pāśa॑ma॒smadavā॑dha॒maṃ
vima॑dhya॒magg śra॑thāya Á

athā॑ va॒yamā॑ditya vra॒tē
tavānā॑gasō॒ adi॑tayē syāma Á

asta॑bhnā॒ddyāmṛ॑ṣa॒bhō a॒ntari॑kṣa॒mami॑mīta
vari॒māṇa॑ṃ pṛthi॒vyā āsī॑da॒dviśvā॒ bhuva॑nāni
sa॒mrāḍviśvēttāni॒ varu॑ṇasya vra॒tāni॑ Á

[yacchi॒ddhi tē॒ viśō॑ yathā॒ pra dē॑va varuṇa vra॒tam Á
mi॒nī॒masi॒ dyavi॑dyavi Á]
yatkiñcē॒daṃ va॑ruṇa॒ daivyē॒
janē॑’bhidrō॒haṃ ma॑nu॒ṣyāścarā॑masi Á

aci॑ttī॒ yattava॒ dharmā॑ yuyōpi॒ma
mā na॒stasmā॒dēna॑sō dēva rīriṣaḥ Á

ki॒ta॒vāsō॒ yadri॑ri॒purna dī॒vi
yadvā॑ghā sa॒tyamu॒ta yanna vi॒dma Á

sarvā॒ tā viṣya॑ śithi॒rēva॑ dē॒vāthā॑
tē syāma varuṇa pri॒yāsa॑ḥ Á

ava॑ tē॒ hēḍō॑ varuṇa॒ namō॑bhi॒rava॑
ya॒jñēbhi॑rīmahē ha॒virbhi॑ḥ Á

kṣaya॑nna॒smabhya॑masura pracētō॒
rāja॒nnēnāġ॑si śiśrathaḥ kṛ॒tāni॑ Á Á 37 Á Á

tattvā॑ yāmi॒ brahma॑ṇā॒ vanda॑māna॒stadā
śāstē॒ yaja॑mānō ha॒virbhi॑ḥ Á

ahē॑ḍamānō varuṇē॒ha bō॒dhyuru॑śaġ
sa॒ mā na॒ āyu॒ḥ pramō॑ṣīḥ Á Á 38 Á Á

hira॑ṇyavarṇā॒śśuca॑yaḥ pāva॒kā yāsu॑
jā॒taḥ ka॒śyapō॒ yāsvindra॑ḥ Á

a॒gniṃ yā garbha॑ṃ dadhi॒rē virū॑pā॒stā na॒
āpa॒śśagg syō॒nā bha॑vantu Á

yāsā॒ġ॒ rājā॒ varu॑ṇō॒ yāti॒ madhyē॑
satyānṛ॒tē a॑va॒paśya॒ñjanā॑nām Á

ma॒dhu॒ścuta॒śśuca॑yō॒ yāḥ pā॑va॒kāstā na॒
āpa॒śśagg syō॒nā bha॑vantu Á

yāsāṃ dē॒vā di॒vi kṛ॒ṇvanti॑ bha॒kṣaṃ
yā a॒ntarik॑ṣē bahu॒dhā bhava॑nti Á

yāḥ pṛ॑thi॒vīṃ paya॑sō॒ndanti॑
śu॒krāstā na॒ āpa॒śśagg syō॒nā bha॑vantu Á

śi॒vēna॑ mā॒ cakṣu॑ṣā paśyatāpaśśi॒vayā॑
ta॒nuvōpa॑ spṛśata॒ tvaca॑ṃ mē Á

sarvāġ॑ a॒gnīġra॑phsu॒ṣadō॑ huvē vō॒
mayi॒ varcō॒ bala॒mōjō॒ nidha॑tta Á

yada॒dassa॑ṃ praya॒tīrahā॒vana॑datāha॒tē Á
tasmā॒dā na॒dyō॑ nāma॑stha॒ tā vō॒ nāmā॑ni sindhavaḥ Á
yatprēṣi॑tā॒ varu॑ṇēna॒ tāśśībhaġ॑ sa॒mava॑lgata Á
tadāpnō॒dindrō॑vō ya॒tīstasmā॒dāpō॒ anu॑ sthana Á
a॒pa॒kā॒magg syanda॑mānā॒ avī॑varata vō॒ hikam Á
indrō॑ va॒śśakti॑bhirdēvī॒stasmā॒dvārṇāma॑ vō hi॒tam Á
ēkō॑ dē॒vō apya॑tiṣṭha॒thsyanda॑mānā yathāva॒śam Á
udā॑niṣurma॒hīriti॒ tasmā॑duda॒kamu॑cyatē Á
āpō॑ bha॒drā ghṛ॒tamidāpa॑ āsura॒gnīṣōmau॑
bibhra॒tyāpa॒ ittāḥ Á

tī॒vrō rasō॑ madhu॒pṛcā॑maraṅga॒ma
ā mā prā॒ṇēna॑ sa॒ha varca॑sā gaņ Á

āditpa॑śyāmyu॒ta vā॑ śṛṇō॒myā
mā॒ ghōṣō॑ gacchati॒ vāṅna॑ āsām Á

manyē॑ bhējā॒nō a॒mṛta॑sya॒ tarhi॒

hira॑ṇyavarṇā॒ atṛ॑paṃ ya॒dā va॑ḥ Á
āpō॒ hiṣṭhā ma॑yō॒ bhuva॒stāna॑ ū॒rjē da॑dhātana Á
ma॒hēraṇā॑ya॒ cakṣa॑sē Á
yō va॑śśi॒vata॑mō॒ rasa॒stasya॑ bhājayatē॒ha na॑ḥ Á
u॒śa॒tīri॑va mā॒tara॑ḥ Á
tasmā॒ ara॑ṃ gamāma vō॒ yasya॒ kṣayā॑ya॒ jinva॑tha Á
āpō॑ ja॒naya॑thā ca naḥ Á
di॒vi śra॑yasvā॒ntari॑kṣē yatasva pṛthi॒vyā saṃbha॑va
brahmavarca॒sama॑si brahmavarca॒sāya॑ tvā Á Á 39 Á Á

pava॑māna॒ssuva॒rjana॑ḥ Á
pa॒vitrē॑ṇa॒ vica॑ŗṣaṇiḥ Á
yaḥ pōtā॒ sa pu॑nātu mā Á
pu॒nantu॑ mā dēva ja॒nāḥ Á
pu॒nantu॒ mana॑vō dhi॒yā Á
pu॒nantu॒ viśva॑ ā॒yava॑ḥ Á
jāta॑vēdaḥ pa॒vitra॑vat Á
pa॒vitrē॑ṇa punāhi mā Á
śu॒krēṇa॑ dēva॒ dīdya॑t Á
agnē॒ kratvā॒ kratū॒ġ॒ ranu॑ Á
yattē॑ pa॒vitra॑ma॒rciṣi॑ Á

agnē॒ vita॑tamanta॒rā Á
brahma॒ tēna॑ punīmahē Á
u॒bhābhyāṃ dēva savitaḥ Á
pa॒vitrē॑ṇa sa॒vēna॑ ca Á
i॒daṃ brahma॑ punīmahē Á
vai॒śva॒dē॒vī pu॑na॒tī dē॒vyāgāt Á
yasyai॑ ba॒hvīsta॒nuvō॑ vī॒tapṛ॑ṣṭhāḥ Á
tayā॒ mada॑ntassadha॒mādyē॑ṣu Á
va॒yagg syā॑ma॒ pata॑yō rayī॒ṇām Á
vai॒śvā॒na॒rō ra॒śmibhi॑rmā punātu Á
vāta॑ḥ prā॒ṇēnē॑ṣi॒rō ma॑yō॒bhūḥ Á
dyāvā॑pṛthi॒vī paya॑sā॒ payō॑bhiḥ Á
ṛ॒tāva॑rī ya॒jñiyē॑ mā punītām Á
bṛ॒hadbhi॑ssavita॒stṛbhi॑ḥ Á
vaŗṣi॑ṣṭhairdēva॒ manma॑bhiḥ Á
agnē॒ dakṣaiḥ punāhi mā Á
yēna॑ dē॒vā apu॑nata Á
yēnāpō॑ di॒vyaṃ kaśa॑ḥ Á
tēna॑ di॒vyēna॒ brahma॑ṇā Á
i॒daṃ brahma॑ punīmahē Á
yaḥ pā॑vamā॒nīra॒dhyēti॑ Á

ṛṣi॑bhi॒ssambhṛ॑ta॒ġ॒ rasam Á
sarva॒ġ॒ sa pū॒tama॑śnāti Á
sva॒di॒taṃ mā॑ta॒riśva॑nā Á
pā॒va॒mā॒nīryō a॒dhyēti॑ Á
ṛṣi॑bhi॒ssambhṛ॑ta॒ġ॒ rasam Á
tasmai॒ sara॑svatī duhē Á
kṣī॒raġ sa॒rpirmadhū॑da॒kam Á
pā॒va॒mā॒nīssva॒styaya॑nīḥ Á
su॒dughā॒ hi paya॑svatīḥ Á
ṛṣi॑bhi॒ssambhṛ॑tō॒ rasa॑ḥ Á
brā॒hma॒ṇēṣva॒mṛtaġ॑ hi॒tam Á
pā॒va॒mā॒nīrdi॑śantu naḥ Á
i॒maṃ lō॒kamathō॑ a॒mum Á
kāmā॒nthsama॑rdhayantu naḥ Á
dē॒vīrdē॒vaissa॒mābhṛ॑tāḥ Á
pā॒va॒mā॒nīssva॒styaya॑nīḥ Á
su॒dughā॒ hi ghṛ॑ta॒ścuta॑ḥ Á
ṛṣi॑bhi॒ssaṃbhṛ॑tō॒ rasa॑ḥ Á
brā॒hma॒ṇēṣva॒mṛtaġ॑ hi॒tam Á
yēna॑ dē॒vāḥ pa॒vitrē॑ṇa Á
ā॒tmāna॑ṃ pu॒natē॒ sadā Á

tēna॑ sa॒hasra॑dhārēṇa Á
pā॒va॒mā॒nyaḥ pu॑nantu mā Á
prā॒jā॒pa॒tyaṃ pa॒vitram Á
śa॒tōdyā॑maġ hira॒ṇmayam Á
tēna॑ brahma॒ vidō॑ va॒yam Á
pū॒taṃ brahma॑ punīmahē Á
indra॑ssunī॒tī sa॒ha mā॑ punātu Á
sōma॑ssva॒styā varu॑ṇassa॒mīcyā Á
ya॒mō rājā pramṛ॒ṇābhi॑ḥ punātu mā Á
jā॒tavē॑dā mō॒rjaya॑ntyā punātu Á Á
ōṃ bhūrbhuva॒ssuva॑ḥ Á Á 40 Á Á
taccha॒ṃ yōrāvṛ॑ṇīmahē Á
gā॒tuṃ ya॒jñāya॑ Á
gā॒tuṃ ya॒jñapa॑tayē Á
daivī sva॒stira॑stu naḥ Á
sva॒stirmānu॑ṣēbhyaḥ Á
ū॒rdhvaṃ ji॑gātu bhēṣa॒jam Á
śaṃ nō॑ astu dvi॒padē Á
śaṃ catu॑ṣpadē Á
ōṃ śānti॒ḥ śānti॒ḥ śānti॑ḥ Á Á 41 Á Á

yō brahmā brahmaṇa u॑jjabhā॒ra॒
prā॒ṇaiḥ śiraḥ kṛttivāsāḥ pinā॒kī Á

īśānō dēvaḥ sa na āyu॑rdadhā॒tu॒
tasmai juhōmi ha॒viṣā॑ ghṛtē॒na Á Á 42 Á Á

vibhrājamānaḥ sarira॑sya ma॒dhyā॒drōcamānō
gharmaruci॑rya ā॒gāt Á

sa mṛtyupāśānapanu॑dya ghō॒rā॒ni॒hāyuṣēṇō
ghṛtama॑ttu dē॒vaḥ Á Á 43 Á Á

brahmajyōtirbrahmapatnī॑ṣu ga॒rbha॒ṃ ya॒mādadhāt
pururūpa॑ṃ jaya॒ntam Á

suvarṇarambhagrahama॑rkama॒rca॒ṃ ta॒māyuṣē
vardhayāmō॑ ghṛtē॒na Á Á 44 Á Á

śriyaṃ lakṣmīmaubalāmambikā॒ṃ gā॒ṃ
ṣa॒ṣṭhīṃ ca yāmindrasēnētyudā॒huḥ Á

tāṃ vidyāṃ brahmayōniġ॑ surū॒pā॒mi॒hāyuṣē
tarpayāmō॑ ghṛtē॒na Á Á 45 Á Á

dākṣāyaṇyaḥ sarvayōnya॑ḥ suyō॒nya॒ḥ sa॒hasraśō
viśvarūpā॑ virū॒pāḥ Á

sasūnavaḥ sapataya॑ḥ sayū॒thyā॒
i॒hā yuṣēṇō ghṛtamida॑ṃ juṣa॒ntām Á Á 46 Á Á

divyā gaṇā bahurūpāḥ purā॒ṇā॒
āyucchidō naḥ pramathna॑ntu vī॒rāņ Á

tēbhyō juhōmi bahudhā॑ ghṛtē॒na॒
mā naḥ prajāġ rīriṣō mō॑ta vī॒rāņ Á Á 47 Á Á

ē॒ka॒ḥ pu॒ra॒stādya ida॑ṃ babhū॒va॒
yatō babhūva bhuvana॑sya gō॒pāḥ Á

yamabhyēti bhuvanaġ sāmparā॒yē॒
sa nō havirghṛtamihāyuṣēttu dē॒vaḥ Á Á 48 Á Á

vasūn rudrā॑nādi॒tyā॒n marutō॑’tha sā॒dhyā॒n ṛbhūn
ya॒kṣā॒n gandharvāgśca pitṝg॑śca vi॒śvāņ Á

bhṛgūn sarpāgścāṅgirasō॑’tha sa॒rvā॒n ghṛtaġ
hutvā svāyuṣyāmihayā॑ma śa॒śvat Á Á 49 Á Á

viṣṇō॒ tvaṃ nō॒ anta॑ma॒śśarma॑ yaccha sahantya Á
pratē॒ dhārā॑ madhu॒ścuta॒ uthsa॑ṃ duhratē॒ akṣi॑tam Á Á 50 Á Á
namō॒ brahma॑ṇē Á
namō॑ astva॒gnayē Á
nama॑ḥ pṛthi॒vyai Á

nama॒ ōṣa॑dhībhyaḥ Á
namō॑ vā॒cē Á
namō॑ vā॒caspata॑yē Á
namō॒ viṣṇa॑vē Á
bṛha॒tē ka॑rōmi Á Á 51 Á Á
namō॒ brahma॑ṇē॒ namō॑ astva॒gnayē Á
nama॑ḥ pṛthi॒vyai nama॒ ōṣa॑dhībhyaḥ Á
namō॑ vā॒cē namō॑ vā॒caspata॑yē Á
namō॒ viṣṇa॑vē bṛha॒tē ka॑rōmi Á Á 52 Á Á
namō॒ brahma॑ṇē॒ namō॑ astva॒gnayē॒
nama॑ḥ pṛthi॒vyai nama॒ ōṣa॑dhībhyaḥ Á

namō॑ vā॒cē namō॑ vā॒caspata॑yē॒
namō॒ viṣṇa॑vē bṛha॒tē ka॑rōmi Á Á 53 Á Á

ōṃ śānti॒ḥ śānti॒ḥ śānti॑ḥ Á Á
ā॒bhirgī॒rbhiryadatō॑ na
ū॒namāpyā॑yaya harivō॒ vardha॑mānaḥ Á

ya॒dā stō॒tṛbhyō॒ mahi॑ gō॒trā ru॒jāsi॑
bhūyiṣṭha॒ bhājō॒ adha॑tē syāma Á

brahma॒prāvā॑diṣma॒tannō॒ mā hā॑sīt Á Á 54 Á Á

ōṃ śānti॒ḥ śānti॒ḥ śānti॑ḥ Á Á

Á Á hari॑ḥ ōm Á Á
Á Á iti udakaśānti mantrāḥ samāptāḥ Á Á

